
Türkmenistanyň Prezidenti SERDAR BERDIMUHAMEDOW:
– Garaşsyz, Bitarap Türkmenistan Bitaraplyk hukuk ýagdaýyna berk  

eýerip, dünýä ýurtlary we halklary bilen dostlukly, hoşniýetli  
goňşuçylyk gatnaşyklaryny alyp barýar.

Il­ki bi­len, Döw­let howp­suz­lyk ge­ňe­şi­niň 
sekretary, goranmak ministri B.Gün­

dog­dy­ýew ýol­baş­çy­lyk ed­ýän dü­züm­le­ri­niň 

2022-nji ýy­lyň al­ty aýyn­da ýe­ri­ne ýe­ti­ren iş­le­ri 
hem-de «Türk­me­nis­ta­nyň Ýa­rag­ly Güýç­le­ri­ni 
ös­dür­me­giň 2022–2028-nji ýyl­lar üçin Mak

sat­na­ma­sy­ny tas­syk­la­mak ha­kyn­da» Ka­ra­ryň 
taslamasy barada hasabat berdi.

De­giş­li dü­züm­le­riň iş­gär­ler bi­len üp­jün­çi­li
gi­ni pug­ta­lan­dyr­mak, ýo­ka­ry de­re­je­li hü­när
men­le­ri taý­ýar­la­mak bo­ýun­ça al­nyp ba­ryl­ýan 
iş­ler ha­sa­ba­tyň aý­ra­tyn me­se­le­si bol­dy. Şu­nuň 
bi­len bag­ly­lyk­da, döw­let Baş­tu­ta­ny­my­zyň ga
ra­ma­gy­na Ýa­rag­ly Güýç­le­riň dü­zü­min­de ýol
baş­çy­la­ry we­zi­pä bel­le­mek we we­zi­pe­den 
bo­şat­mak ha­kyn­da Ka­rar­la­ryň, 2022-nji ýyl­da 
Türk­me­nis­ta­nyň har­by we hu­kuk go­raý­jy eda
ra­la­ry­nyň ýo­ka­ry hem-de or­ta hü­när okuw 
mek­dep­le­ri­ne oku­wa ka­bul et­me­giň Me­ýil­na

ma­la­ry­ny tas­syk­la­mak ha­kyn­da Buý­ru­gyň tas
lamalary hödürlenildi.

Hor­mat­ly Pre­zi­den­ti­miz ha­sa­ba­ty diň­läp, 
Ga­raş­syz, Bi­ta­rap Türk­me­nis­ta­nyň go­ra­nyş 
hä­si­ýet­li Har­by dokt­ri­na­sy­nyň çäk­le­rin­de 
öň­de dur­ýan mö­hüm we­zi­pe­le­re ün­si çek
di. Ýur­du­my­zyň Ýa­rag­ly Güýç­le­ri­niň Belent 
Serkerdebaşysy hö­dür­le­nen res­mi­na­ma­la­ra 
gol çe­kip, Türk­me­nis­ta­nyň äh­li ýo­ka­ry okuw 
mekdepleri bilen bir hatarda, harby we hukuk 
go­raý­jy eda­ra­la­ryň ýo­ka­ry hem-de or­ta hü­när 
okuw mekdeplerinde okuwa kabul etmek bo­
ýun­ça gi­riş sy­nag­la­ry­nyň ge­çi­ri­lip baş­lan­ýan
dy­gy­ny aýt­dy. Şu­nuň bi­len bag­ly­lyk­da, Döw­let 
howp­suz­lyk ge­ňe­şi­niň sek­re­ta­ry, go­ran­mak 
mi­nist­ri B.Gün­dog­dy­ýe­we, içe­ri iş­ler mi­nist­ri 
M.Hy­dy­ro­wa, mil­li howp­suz­lyk mi­nist­ri G.An
na­ýe­we, Döw­let ser­het gul­lu­gy­nyň baş­ly­gy 
Ý.Nu­ry­ýe­we ýol­baş­çy­lyk ed­ýän eda­ra­la­ry­nyň 
okuw mek­dep­le­rin­de ge­çi­ril­jek gi­riş sy­nag­la
ry­nyň bel­le­nen ka­da­la­ra do­ly la­ýyk ge­çi­ril­me
gi­ne, şeý­le hem okuw­la­ra my­na­syp ýaş­la­ryň 
ka­bul edil­me­gi­ne berk gö­zeg­çi­lik et­mek tab
şy­ryl­dy. Şol bir wag­tyň özün­de ugur­daş okuw 
mek­dep­le­rin­de be­ril­ýän bi­li­miň de­re­je­si­niň ýo
kar­lan­dy­ryl­ma­gy­na, olar­da okat­ma­gyň döw­re
bap usul­la­ry­nyň or­naş­dy­ryl­ma­gy­na üns çe­kil­di.

Harby we hukuk goraýjy edaralarynda 
gul­luk ed­ýän ýaş­la­ryň wa­tan­sö­ýü­ji­lik ru
hun­da ter­bi­ýe­len­me­gi­niň, ola­ryň ara­syn­da 
hu­kuk bo­zul­ma­la­ryň öňü­ni al­mak bo­ýun­ça 
ze­rur iş­le­riň ge­çi­ril­me­gi­niň wa­jyp­dy­gy­ny bel
läp, ýur­du­my­zyň Ýa­rag­ly Güýç­le­ri­niň Belent 
Serkerdebaşysy bu me­se­le­le­ri he­mi­şe üns 
mer­ke­zin­de sak­la­ma­gy tab­şyr­dy.

Soň­ra Baş pro­ku­ro­ryň we­zi­pe­si­ni wagt­la
ýyn ýerine ýetiriji B.Begmyradow prokuratura 
eda­ra­la­ryn­da şu ýy­lyň ýan­war–iýun aý­la­ryn­da 
ýe­ri­ne ýe­ti­ri­len iş­le­riň ne­ti­je­le­ri, şeý­le hem 
«Türk­me­nis­ta­nyň pro­ku­ra­tu­ra eda­ra­la­ry­nyň 
ul­ga­my­ny ös­dür­me­giň 2022–2028-nji ýyl­lar 
üçin Mak­sat­na­ma­sy­ny tas­syk­la­mak ha­kyn­da» 
Ka­ra­ryň tas­la­ma­sy ba­ra­da ha­sa­bat ber­di.

Döw­let Baş­tu­ta­ny­myz ha­sa­ba­ty diň­läp, Mil­li 
Ge­ňe­şiň Halk Mas­la­ha­ty­nyň ra­zy­ly­gy bi­len, ýus
ti­si­ýa­nyň ki­çi ge­ňeş­çi­si S.Mä­lik­gu­ly­ýe­wi Türk
me­nis­ta­nyň Baş pro­ku­ro­ry we­zi­pe­si­ne bel­läp, 
ony Aş­ga­bat şä­he­ri­niň pro­ku­ro­ry we­zi­pe­sin­den 
bo­şat­mak ba­ra­da ka­ra­ra ge­len­di­gi­ni aýt­dy.

Şu­nuň bi­len bag­ly­lyk­da, B.Beg­my­ra­dow 
Baş pro­ku­ro­ryň we­zi­pe­si­ni wagt­la­ýyn ýe­ri­ne 
ýe­tir­mek­den bo­şa­dyl­dy.

Mej­li­siň do­wa­myn­da S.Mä­lik­gu­ly­ýew bil
di­ri­len ýo­ka­ry ynam üçin ýur­du­my­zyň Ýa­rag
ly Güýç­le­ri­niň Be­lent Ser­ker­de­ba­şy­sy­na tüýs 
ýü­rek­den ho­şal­ly­gy­ny be­ýan edip, Wa­ta­ny
my­zyň mun­dan beý­läk-de gül­läp ös­me­gi, ka

nun­çy­ly­gyň berk ber­jaý edil­me­gi, ýur­du­myz
da hu­kuk ter­ti­bi­niň ber­ki­dil­me­gi, hal­ky­my­zyň 
dö­re­di­ji­lik­li zäh­me­ti­niň we bag­ty­ýar dur­mu
şy­nyň üp­jün edil­me­gi ug­run­da äh­li tej­ri­be­si­ni, 
ba­şar­ny­gy­ny gaý­gyr­ma­jak­dy­gy­na ynan­dyr­dy. 

Soň­ra içe­ri iş­ler mi­nist­ri M.Hy­dy­row IIM-niň 
ýe­ri­ne ýe­ti­ren iş­le­ri­niň ne­ti­je­le­ri, jem­gy­ýet­çi­lik 
ter­ti­bi­ni üp­jün et­mek, düz­gün bo­zul­ma­la­ryň 
öňü­ni al­mak, ýan­gyn howp­suz­ly­gy­nyň düz
gün­le­ri­niň hem­me­ta­rap­la­ýyn ber­jaý edil­me­gi, 
ýur­du­my­zyň dür­li kün­jek­le­rin­de he­re­ket ed
ýän ça­ga­lar dynç alyş-sa­gal­dyş mer­kez­le­rin
de de­giş­li ter­tip-düz­gü­ni sak­la­mak bo­ýun­ça 
ama­la aşy­ry­lan çä­re­ler ba­ra­da ha­sa­bat ber­di. 
Türk­me­nis­ta­nyň Pre­zi­den­ti­niň tab­şy­ry­gy­na 
la­ýyk­lyk­da, «Türk­me­nis­ta­nyň içe­ri iş­ler eda­ra
la­ry­nyň ul­ga­my­ny ös­dür­me­giň 2022–2028-nji 
ýyl­lar üçin Mak­sat­na­ma­sy­ny tas­syk­la­mak ha
kyn­da» Ka­ra­ryň tas­la­ma­sy taý­ýar­la­nyl­dy.

Döw­let Baş­tu­ta­ny­myz ha­sa­ba­ty diň­läp, 
mi­nistr­li­giň dü­züm­le­ýin bö­lüm­le­ri­niň işi
niň kä­mil­leş­di­ril­me­gi­ne ün­si çek­di. Hormatly 
Prezidentimiz ýol he­re­ke­ti­niň howp­suz­ly­gy­na 
hä­zir­ki za­man teh­ni­ki se­riş­de­le­ri­niň we üp­jün­çi­lik 
ul­ga­my­nyň iş­jeň or­naş­dy­ryl­ma­gy­nyň wa­jyp­dy­gy 
ba­ra­da aý­dyp, ýol-ulag ha­dy­sa­la­ry­nyň öňü­ni al
mak bo­ýun­ça de­giş­li çä­re­le­ri gör­me­gi tab­şyr­dy.

Hä­zir­ki wagt­da ýur­du­my­zyň dür­li kün­jek­le
rin­de he­re­ket ed­ýän dynç alyş mer­kez­le­rin­de 
hem-de «Awa­za» mil­li sy­ýa­hat­çy­lyk zo­la­gyn­da 
to­mus­ky dynç alyş möw­sü­mi­niň do­wam ed­ýän
di­gi­ni na­za­ra alyp, içe­ri iş­ler mi­nist­ri­ne zo­la­gyň 
äh­li çäk­le­rin­de jem­gy­ýet­çi­lik ter­tip-düz­gü­ni­niň, 
şeý­le hem ýol he­re­ke­ti­niň we ýan­gyn howp­suz
ly­gy­nyň ka­da­la­ry­nyň do­ly ber­jaý edil­me­gi­ne 
berk gö­zeg­çi­li­gi ýo­la goý­mak tab­şy­ryl­dy.

Ýo­ka­ry ka­zy­ýe­tiň baş­ly­gy G.Us­sa­ne­pe­sow 
mil­li ka­zy­ýet ul­ga­myn­da şu ýy­lyň bi­rin­ji ýa­ry
myn­da ýe­ri­ne ýe­ti­ri­len iş­le­riň ne­ti­je­le­ri ba­ra
da ha­sa­bat ber­di. Ka­zy­ýet ul­ga­my­ny döw­rüň 
ta­la­by­na la­ýyk­lyk­da, mun­dan beý­läk-de ös
dür­mek ug­run­da ýe­ri­ne ýe­ti­ril­ýän anyk iş­ler 
ba­ra­da aý­dyp, dü­zü­miň ýol­baş­çy­sy ýur­du­my
zyň Ýa­rag­ly Güýç­le­ri­niň Be­lent Ser­ker­de­ba­şy
sy­nyň ga­ra­ma­gy­na «Türk­me­nis­ta­nyň ka­zy­ýet 
ul­ga­my­ny ös­dür­me­giň 2022–2028-nji ýyl­lar 
üçin Mak­sat­na­ma­sy­ny tas­syk­la­mak ha­kyn­da» 
Ka­ra­ryň tas­la­ma­sy­ny hö­dür­le­di.

Hor­mat­ly Pre­zi­den­ti­miz ha­sa­ba­ty diň­läp, 
ka­zy­ýet eda­ra­la­ry­nyň adyl ka­zy­ýet­li­li­gi ama­la 
aşyr­mak ar­ka­ly, adam­la­ryň hu­kuk­la­ry­ny hem-
de azat­lyk­la­ry­ny, döw­let we jem­gy­ýet­çi­lik bäh
bitlerini goraýandyklaryny belledi. Kazyýet 
eda­ra­la­ry­nyň işi ka­nu­ny­ly­gy, ada­lat­ly­ly­gy we 
hu­kuk ter­ti­bi­ni üp­jün et­mä­ge, hu­kuk düz­gü­ni
niň bo­zul­ma­la­ry­na ge­tir­ýän se­bäp­le­riň­dir şert
le­riň ara­dan aý­ryl­ma­gy­na gö­nük­di­ri­len­dir. 2

Asu­da dur­muş ‑ döw­re­bap ösüş
5-nji iýulda Türkmenistanyň Prezidenti, ýurdumyzyň Ýaragly Güýçleriniň Belent 

Serkerdebaşysy Serdar Berdimuhamedow Döwlet howpsuzlyk geňeşiniň nobatdaky 
mejlisini geçirdi. Onda harby we hukuk goraýjy edaralaryň şu ýylyň alty aýynda 
ýerine ýetiren işleriniň netijeleri ara alnyp maslahatlaşyldy we ýakyn geljek üçin 
ileri tutulýan wezipeler kesgitlenildi. Şeýle hem mejlisiň gün tertibine Garaşsyz 

döwletimizde howpsuzlygy, asudalygy üpjün etmek, harby we hukuk goraýjy 
edaralaryň maddy-enjamlaýyn binýadyny mundan beýläk-de pugtalandyrmak hem-de 

olaryň işini has-da kämilleşdirmek bilen baglanyşykly meseleler girizildi.

Gurban baýramy bagtyýar halkyň agzybirligini, 
jebisligini, azat, erkana durmuşyny, ynsana 
goýulýan belent sarpany aňladýar, adamlaryň 
ýüreginde birek-birege mähremlige, dost-
doganlyga bolan duýgyny berkidýär. 
Türkmen topragynda gadymdan bäri aýratyn 
sarpalanýan bu mukaddes baýramçylygyň 
milli senenamamyzyň ähmiýetli seneleriniň 
sanawyna girizilmegi bilen, ata-babalarymyzyň 
ajaýyp däplerini dowam edýän halkymyz 
Gurban baýramyny giňden, agzybirlikde we 
ruhubelentlikde bellär.

Gurban baýramy ozaly bilen maşgala baý­
ramy bolup, her öýde myhmanlar üçin datly 

tagamlar taýýarlanylýar. Bu baýram hoşmeýilli­
ligiň we mähribanlygyň baýramy.

Türkmen zyýaratçylary haja gitdiler
Hormatly Prezidentimiziň Buýrugyna laýyk­

lykda, 2–22-nji iýul aralygynda haj parzyny ber­

jaý etmek üçin, 275 sany türkmen zyýaratçylary 
Mekge-Medinä gitdiler. Mukaddes Gurban baý­
ramynyň öňüsyrasynda ýurdumyzyň ähli we­
laýatlaryna we paýtagtymyza wekilçilik edýän 
watandaşlarymyz tutuş dünýäniň zyýaratçyla­
rynyň millionlarçasy bilen bir hatarda, şu saha­
watly günlerde mukaddes Käbä tagzym etmek 
we beýleki däp bolan dessurlary berjaý edýärler. 

Mekge ýylda millionlarça musulmany kabul 
edýän halkara zyýarat merkezidir. Hut şu ýerde – 
mukaddes şäheriň ýüreginde, dünýäniň iň uly we 
esasy metjidi bolan Al-Haram metjidi ýerleşýär. 
Al-Haram metjidiniň içerki howlusynyň merke­
zinde yslamyň esasy mukaddesligi – Käbe ýer­
leşýär. Ol daşdan gurlan hem-de beýikligi 15 metr 
kub görnüşli bina bolup, onuň çüňkleri dünýäniň 
dört tarapyny görkezýär. 2

Yn­san­per­wer­li­giň we dost-do­gan­ly­gyň baý­ra­my

5-nji iýulda Türkmenistanyň jemgyýetçilik 
guramalarynyň merkezinde «Aşgabat – dizaýn 

şäherim» atly maslahat we sergi geçirildi. Bu çäre 
ÝUNESKO-nyň işleri barada Türkmenistanyň 

Milli toparynyň Sekretariaty, Parahatçylyk 
gaznasynyň müdiriýeti, Türkmenistanyň 

Magtymguly adyndaky Ýaşlar guramasynyň 
Merkezi geňeşi hem-de Aşgabat şäher häkimligi 

tarapyndan guraldy.

Bu çärä jemgyýetçilik guramalarynyň 
işgärleri, ýokary okuw mekdepleriniň 

mugallymlarydyr talyplary, paýtagtymyzyň 
ýaşaýjylary, şeýle-de köpçülikleýin habar 
beriş serişdeleriniň wekilleri gatnaşdylar. 
   Maslahat «Men gözelligi döredýärin» şygary 
astynda geçirilip, onuň çäklerinde guralan ser
gide amaly-haşam sungatyna degişli önümler 
– türkmen milli şaý-sepleri, haly we haly önüm
leri, el işleri, suratkeşlerdir heýkeltaraşlaryň, 
keramikaçylaryň sungat eserleri, milli ruhda taý
ýarlanan sowgatlyklar görkezildi. Serginiň köpö
wüşginli eksponatlary ÝUNESKO-nyň dizaýn 
ugurly şäherleriniň abraýly sanawyna girmäge 
ymtylýan türkmen paýtagtynyň diňe bir binagär
lik çözgütlerinde däl, eýsem, döredijilik durmu
şynda-da dizaýnerlik çemeleşmeleriň mynasyp 
orun eýeleýändigini giňden şöhlelendirdi. 2

«Aş­ga­bat – 
di­zaýn şä­he­rim» 
at­ly mas­la­hat

Sag­ly­gy go­ra­ýyş ul­ga­myn­da hyz­mat­daş­lyk
4-nji iýulda paýtagtymyzdaky «Ýyldyz» 
myhmanhanasynda Merkezi Aziýada «Bitewi 
saglyk» konsepsiýasyny ilerletmek boýunça 
utgaşykly görnüşde ýokary derejeli sebit maslahaty 
geçirildi. Türkmenistanyň Saglygy goraýyş we 
derman senagaty ministrliginiň Bütindünýä Saglygy 
Goraýyş Guramasynyň Ýewropa sebit edarasy 
bilen bilelikde guran ýöriteleşdirilen forumynyň işine 
abraýly halkara we sebit guramalarynyň wekilleri, 
halkara bilermenler hem-de Gazagystandan, 
Gyrgyzystandan, Täjigistandan, Özbegistandan 
hünärmenler gatnaşdylar.

Merkezi Aziýada adamlaryň saglygyny, haý­
wanat dünýäsini we daşky gurşawy goramaga 

gönükdirilen «Bitewi saglyk» konsepsiýasyny ara 
alyp maslahatlaşmak, bu ugurda hyzmatdaşlygy 
pugtalandyrmak üçin halkara düzümleriň tagalla­
laryny birleşdirmek bu maslahatyň esasy maksady 
boldy. Forumda hormatly Prezidentimiziň bu mö­

hüm ugurda hyzmatdaşlygy ösdürmek boýunça 
alyp barýan netijeli syýasatyna ýokary baha berildi.

Maslahatyň çäklerinde «Merkezi Aziýada «Bi­
tewi saglyk» maksatnamasyny durmuşa geçirmek 
üçin milli ileri tutulýan ugurlara düşünmek», «Mer­
kezi Aziýada bitewi saglyk ugrunda hyzmatdaşlyk: 
adamyň, haýwanat dünýäsiniň we daşky gurşawyň 
özara gatnaşygynda hyzmatdaşlygy pugtalandyr­
mak üçin halkara düzümleriň tagallalaryny birleş­
dirmek» atly mowzuklaýyn mejlisler geçirildi. 

Olaryň dowamynda ýöriteleşdirilen edaralaryň 

arasynda hyzmatdaşlygy ýola goýmak meseleleri­
ne garaldy. Adamlaryň, öý we ýabany haýwanlaryň 
saglygy bilen daşky gurşawyň, şol sanda giň ekoul­
gamlaryň ýagdaýynyň arasyndaky berk arabagla­
nyşyk meselesine aýratyn üns berildi. Şunuň bilen 
baglylykda, ýurdumyzda keselleriň öňüni almak 
we adamlaryň saglygyny goramak maksady bilen, 
azyk önümleriniň hiline hem-de howpsuzlygyna 
berk gözegçilik edilýändigi, Diýarymyzyň ähli kün­
jeklerinde ilaty arassa agyz suwy bilen üpjün etmek 
üçin giň gerimli işleriň geçirilýändigi bellenildi.

Wekiliýetiň agzalary türkmen kärdeşleri bilen 
Merkezi Aziýada saglygy we abadançylygy golda­
mak ugrunda 2022–2025-nji ýyllar üçin hyzmat­
daşlygyň «Ýol kartasynyň» taslamasy boýunça 
pikir alyşdylar, bilelikdäki ylalaşyklary durmuşa ge­
çirmegi çaltlandyrmak maksady bilen, ýokary dere­
jedäki duşuşyklary yzygiderli guramak meselelerini 
ara alyp maslahatlaşdylar. Forumda jemleýji resmi­
nama kabul edilip, onda ýurtlaryň Bütindünýä Sag­
lygy Goraýyş Guramasynyň çäklerinde bilelikdäki 
tagallalary üçin esasy ugurlar öz beýanyny tapdy.

Ummanlar boýunça 
maslahat geçirildi

Dünýä çempionaty
tamamlandy

Guýmagursak 
zehini ýatlap

27-nji iýun – 1-nji iýul aralygynda 
Portugaliýanyň paýtagty Lissabonda 

BMG-niň ikinji umman boýunça 
maslahaty geçirildi.

Wengriýanyň paýtagty 
Budapeştde Suw sportlary boýunça 
geçirilen 19-njy Dünýä çempionaty 

tamamlandy.

Köpleriň halypasy, zehinli aktýor 
Ata Alowowyň döredijilik ýoly 

hakynda pikir eden mahalyň «Ynsan 
ömrüniň manysy näme?» diýen 

sowal örboýuna galýar.

Başlangyjy 1-nji sahypada.
Döwlet Baştutanymyz bu düzümiň üstüne 

ýüklenen ygtyýarlyklaryň üstünlikli durmuşa geçi­
rilmegi üçin kazylaryň hünär taýýarlygynyň ýokary 
bolmalydygyna ünsi çekip, Ýokary kazyýetiň başly­
gyna kazylary saýlap-seçip almak, işgärleri ýerbe-
ýer goýmak, olaryň hünär taýýarlygyny yzygiderli 
ýokarlandyrmak boýunça çäreleri amala aşyrmagy 
tabşyrdy. Şunda düzümiň işine sanly ulgamy ornaş­
dyrmak meselelerine möhüm ähmiýet berilmelidir.

Soňra milli howpsuzlyk ministri G.Annaýew şu 
ýylyň alty aýynda ministrlik tarapyndan ýerine ýeti­
rilen işler, döwlet Baştutanymyzyň ozal beren tabşy­
ryklarynyň berjaý edilişi hem-de «Türkmenistanyň 
milli howpsuzlyk edaralaryny ösdürmegiň 2022–
2028-nji ýyllar üçin Maksatnamasyny tassyklamak 
hakynda» Kararyň taslamasy barada hasabat berdi.

Hormatly Prezidentimiz döwletimizde howp­
suzlygy üpjün etmekde Milli howpsuzlyk ministrli­
gine möhüm ornuň degişlidigini belläp, bu düzümiň 
ýolbaşçysyna birnäçe tabşyryklary berdi. Ministr­
ligiň işine häzirki zamanyň ösen tejribesini, täzeçil 
tehnologiýalary ornaşdyrmak meselelerine zerur 
üns berilmelidir diýip, döwlet Baştutanymyz belle­
di we bu babatda ministre anyk görkezmeleri berdi.

Döwlet serhet gullugynyň başlygy Ý.Nuryýew 
şu ýylyň ýanwar–iýun aýlarynda Watanymyzyň 
mukaddes çäkleriniň goraglylygyny üpjün etmek, 
serhetçileriň ýaşaýyş şertlerini gowulandyrmak 
boýunça durmuşa geçirilýän işler barada hasabat 
berdi. Şeýle hem «Türkmenistanyň serhet goşun­
larynyň ulgamyny ösdürmegiň 2022–2028-nji 
ýyllar üçin Maksatnamasyny tassyklamak ha­
kynda» Kararyň taslamasy barada hasabat berildi.

Döwlet Baştutanymyz hasabaty diňläp, Ga­
raşsyz, Bitarap Watanymyzyň Döwlet serhedini 
dost-doganlyk serhedine öwürmek ugrunda alnyp 
barylýan işleri mundan beýläk-de güýçlendirme­

giň zerurdygyna ünsi çekdi. Şunda halkara hyz­
matdaşlygyň häzirki zaman ýörelgelerinden, ösen 
tejribelerden ugur alynmalydyr.

Soňra adalat ministri M.Taganow şu ýylyň birinji 
ýarymynda ýurdumyzyň kanunçylyk ulgamyny hä­
zirki döwrüň talabyna laýyk getirmek boýunça ýeri­
ne ýetirilen işleriň netijeleri, ýurdumyzyň adalat ulga­
mynyň işiniň döwrebaplaşdyrylmagyna gönükdirilen 
resminamanyň taslamasy barada hasabat berdi.

Hormatly Prezidentimiz hasabaty diňläp hem-
de öňde durýan ilkinji nobatdaky wezipeler ha­
kynda aýdyp, raýat ýagdaýynyň namalarynyň 
ýazgysy bölümleriniň häkimlikleriň garamagyn­
dan aýrylyp, Adalat ministrliginiň garamagyna ge­
çirilendigini, onuň işleri has-da kämilleşdirmek we 
utgaşykly ýerine ýetirmek maksatlary bilen amala 
aşyrylandygyny belledi. Şonuň üçin bu bölümleriň 
işi has-da kämilleşdirilmelidir we ähli howpsuzlyk 
talaplary göz öňünde tutulyp, bir bitewi sanly ulga­
myň üsti bilen döwrebap derejede guralmalydyr.

Soňra Döwlet gümrük gullugynyň başlygy M.Hu­
daýkulyýew ýolbaşçylyk edýän düzümlerinde şu 
ýylyň ýanwar–iýun aýlarynda ýerine ýetirilen işleriň 
netijeleriniň, şeýle hem işgärleriň hünär derejesini ýo­
karlandyrmak, bu ugur boýunça dünýäniň ösen tej­
ribesini öwrenmek ugrunda edilýän işler barada ha­
sabat berdi. Döwlet Baştutanymyzyň garamagyna 
«Türkmenistanyň gümrük edaralaryny ösdürmegiň 
2022–2028-nji ýyllar üçin Maksatnamasyny tas­
syklamak hakynda» Kararyň taslamasy hödürlenildi.

Ýurdumyzyň Ýaragly Güýçleriniň Belent 
Serkerdebaşysy hasabaty diňläp, häzirki döwürde ýur­
dumyzda üstaşyr ulag geçelgeleriniň ähmiýetini art­
dyrmagyň çäklerinde döwletimiziň eksport mümkin­
çiliklerini ýokarlandyrmak ugrunda giň möçberli işleriň 
amala aşyrylýandygyny, şunda ýurdumyzda öndüril­
ýän önümleri daşary ýurtlara ugratmakda gümrük işleri­
niň talabalaýyk derejede ýola goýulmalydygyny belledi.

Hormatly Prezidentimiz daşary döwletlerden 
ýurdumyza getirilýän harytlaryň hil babatda degiş­
li görkezijilere doly laýyk gelmeginiň möhüm talap 
bolup durýandygyna ünsi çekip, gullugyň ýolbaş­
çysyna ýurdumyza getirilýän harytlaryň resmileş­
dirilişini berk gözegçilikde saklamagy tabşyrdy.

Soňra Döwlet migrasiýa gullugynyň başlygy 
N.Atagaraýew şu ýylyň başyndan bäri ýerine ýeti­
rilen işleriň netijeleri, gullugyň düzümleriniň mad­
dy-enjamlaýyn binýadyny döwrebaplaşdyrmak 
we olaryň işgärler bilen üpjünçiligini pugtalandyr­
mak boýunça alnyp barylýan işler barada hasabat 
berdi. Şeýle hem migrasiýa ulgamynyň işini mun­
dan beýläk-de kämilleşdirmäge gönükdirilen res­
minamanyň taslamasy barada hasabat berildi.

Hormatly Prezidentimiz hasabaty diňläp, öň­
de durýan möhüm wezipelere ünsi çekdi. Şeýle 
hem häzirki döwürde ozal girizilen çäklendirme­
leriň kem-kemden aradan aýrylýandygy, raýatla­
ryň daşary ýurtlara gitmek-gelmek meselelerine 
mümkinçilikleriň döredilýändigi bellenildi. Birnäçe 
ýurtlar bilen howa gatnawlarynyň ýola goýlandy­
gyny nazara alyp, döwlet Baştutanymyz gullugyň 
ýolbaşçysyna gözegçilik edýän düzümleriniň işine 
gözegçiligi güýçlendirmegi tabşyrdy.

Mejlisiň dowamynda ýurdumyzyň Ýaragly 
Güýçleriniň Belent Serkerdebaşysy Türkmenista­
nyň harby we hukuk goraýjy edaralaryny ösdürme­
giň 2022–2028-nji ýyllar üçin Maksatnamalaryny 
tassyklamak hakynda degişli resminamalara gol 
çekdi. Bu maksatnamalar döwletimizde parahatçy­
lygyň we durnuklylygyň berkidilmegine gönükdiri­
lendir hem-de hemişelik Bitaraplyk syýasatyndan 
ugur alnyp, goranyş häsiýetli Harby doktrinanyň 
talaplaryna laýyklykda işlenip taýýarlanyldy.

Döwlet howpsuzlyk geňeşiniň mejlisinde baş­
ga-da birnäçe meselelere garaldy we olar boýun­
ça degişli çözgütler kabul edildi.

Başlangyjy 1-nji sahypada.
Aşgabady ösdürmegiň täzeçil şäher

gurluşyk konsepsiýasyny işläp taýýarlama
gyň gözbaşynda duran Türkmenistanyň at ga
zanan arhitektory Gahryman Arkadagymyz 
Gurbanguly Berdimuhamedow: «Ýurdu
myzda şähergurluşyk ulgamyny ösdürmek 
üçin kämil bilim ulgamy döredildi. Şu müm
kinçiligi giňden ulanyp hem-de ösdürip, ýaş 
binagärleriň, dizaýnerleriň, inženerleriň dö
redijilik başlangyçlaryny, täzeçil tekliplerini 
yzygiderli höweslendirip durmaly» diýip, bu 
ugurda halypa-şägirtlik mekdebiniň kemala 
getirilmegini möhüm wezipeleriň biri hök
münde kesgitledi. «Aşgabat – dizaýn şähe
rim» atly maslahatda çykyş edenler täze 
taryhy döwürde ýaşlaryň paýtagtymyzyň 
jemgyýetçilik-syýasy, medeni durmuşyna 
işjeň gatnaşýandyklaryny, binagärlik-gurlu
şyk çözgütlerinde olaryň döwrebap çeme
leşmeleriniň hasaba alynmagyna aýratyn 
üns berilýändigini buýsanç bilen nygtadylar.

«Aşgabat – 
dizaýn şäherim» 

atly maslahat

Başlangyjy 1-nji sahypada.
Käbe «al-Bait al-Haram» diýlip atlandyrylyp, 

arapça «mukaddes öý» diýmegi aňladýar. Dünýä­
niň ähli musulmanlary üçin ol kybla bolup hyzmat 
edýär. Musulmanlar namaz okanlarynda, ýüzle­
rini şoňa tarap öwürýärler. Käbäniň gündogar ta­
rapynda, bir ýarym metr belentlikde Allatagala 
tarapyndan inderilen Hajar al-Asweti (Gara daş) 
oturdylypdyr. Zyýarat wagtynda musulmanlar 
şol daşa ellerini degirýärler. Şeýle hem Al-Haram 
metjidinde mukaddes Zemzem çeşmesi bar. Şol 
çeşmäniň töwereginde-de Mekge döräpdir.

Gurban baýramynyň sahawatly günlerinde 
türkmen zyýaratçylary Mekgede haj parzyny 
berjaý ederler. Bu ýerde olar Mekgede Zem-Zem 
çeşmesi, Al-Haram metjidi ýaly musulman dün­
ýäsiniň baş mukaddesliklerine baryp togap eder­
ler, mukaddes Käbäniň daşyndan aýlanarlar. 
Medinede bolsa Muhammet Pygamberiň, onuň 
egindeşleriniň ruhlarynyň aram tapan ýerlerine, 
dünýä belli metjitlere we beýleki mukaddes ýer­
lere zyýarat ederler. Haj parzynyň we mukaddes 
urp-adatlaryň berjaý edilýän wagty watandaş­
larymyz eziz Watanymyzyň mundan beýläk-
de gülläp ösmegine, hormatly Prezidentimiziň 
baş saglygyna, häzirki we geljekki nesillerimiziň 
abadançylygynyň we bagtyýarlygynyň hatyra­
syna milli Liderimiz tarapyndan amala aşyrylýan 
ähli özgertmeleriň üstünlikli durmuşa geçirilmegi 
üçin Beýik Biribardan doga-dileg ederler.

 Ýakynda hormatly Prezidentimiz mukaddes 
Mekge şäherinde bolup, umra hajy däp-dessurlary­
ny berjaý etdi. Iýun aýynyň 1-inden 2-sine geçilýän 
gijede, Arkadagly Serdarymyzyň zyýaraty wag­
tynda mukaddes Käbäniň – Allatagalanyň öýüniň 
keramatly örtügi serpilip, mübärek gapylary açyldy 
we onuň içinde namaz okamak üçin mümkinçilik 

döredildi. Şeýle-de, hormatly Prezidentimiz Serdar 
Berdimuhamedowa mukaddes Käbeden keramatly 
nyşan hasaplanýan teperrik gowşuryldy.

Gurban baýramynyň 
toý-dabarasy uludan tutular
Gurban baýramynyň toý-dabarasy Garaşsyz, 

hemişelik Bitarap döwletimiziň çar künjeginde 
giňden bellenilip geçiler. Gözbaşyny müňýyllyk­

laryň jümmüşinden alyp gaýdýan bu mukaddes 
baýram gadymy halkymyzyň kalbyna çäksiz 
ylham, joşgun we şatlyk paýlaýar. Baýramçylyk 
günleri ýurdumyzyň ähli ýerinde toý saçaklary 
giňden ýazylyp, toý tagamlary taýýarlanylar.

Gurban baýramynda edilen arzuw-islegler, 
päk niýetler hasyl bolýar. Bu baýramyň öň ýa­
nynda öýke-kineli adamlar ýaraşypdyrlar. Gur­
ban baýramynda dürli tagamlar bilen birlikde 
«Gurban şor» taýýarlanyp, ondan garyndaşlara 
we goňşulara dadyrylýar. Gurban etini paýla­
mak hem asylly däbe öwrülipdir.

Baýram günlerinde täze egin-eşikler geýnip, 
özüňe, öý-içeriňe serenjam berilýär. Birek-bire­
giň öýüne baryp, tagam iýip, «indiki ýyllara hem 
Hudaý ýetirsin» diýlip, ýagşy dilegler edilýär. 

Gurban baýramynyň terbiýeçilik ähmiýeti ju­
da uludyr. Ol ynsanperwerligiň, dost-doganly­
gyň, birek-birege hoşmeýilli gatnaşyklaryň has 
baýlaşmagyna we çuňňur many-mazmuna eýe 
bolmagyna ýardam edýär, her bir ynsanda belent 
adamkärçiligi, päkligi, açykgöwünliligi, birek-bire­
ge hemişe goldaw-ýardam bermäge çalyşmagy 
terbiýeleýär. Şeýle hem Gurban baýramy halky­
myzyň agzybirligini, jebisligini pugtalandyrmaga 
itergi berýär. Dana pederlerimiziň asylly ýol-ýö­
relgesine eýerýän il-günümiz ony dowam etdirýär.

Gurbanlyk barada
Gurban baýramy adamzat ähliniň iň gadymy 

baýramlarynyň biri bolup, musulman baýramy 
hökmünde köp halklarda bellenilip gelinýär.

Gurban sözi arapçadan terjime edilende, «ýa­
kynlaşmak, ýakyn bolmak» diýen manyny aňlad­
ýar. Gurban baýramy Yslam äleminiň hijri-kamary 
ýyl hasabyna görä, Zilhijje (Gurban aýy) aýynyň 
10-13-nji günlerinde geçirilýän baýramdyr. Ku­
ran-y Kerimde aýdylyşy ýaly, bu baýram hezreti 
Ybraýymyň sünneti hökmünde bellenilip gelinýär.

Gurbanlyk Resulallah (s.a.w.) tarapyndan ilkin­
ji gezek hijretiň birinji ýylynda Medinede Allahyň 
emri dogrusynda ähli möminlere baýram hökmün­
de yglan edilýär we bu günlerde baýram namazy­
ny okamak we gurbanlyk kesmek wajyp kylynýar.

Gurban ybadatynyň şerti gurbanlyk bermek­
dir. Sygyr we düýäni ýedi kişä çenli şärik bolup 
soýmak mümkindir. Emma goýun we geçini di­
ňe bir adam gurban kesip biler, bular üçin şärik 
bolmak dogry hasaplanmaýar. Gurbanlyk mal 
Gurban baýramynyň birinji, ikinji we üçünji gün­
lerinde soýulýar, ýöne birinji günde soýulmagy 
has sogaplydyr. Gurban kesmegiň wagty baý­
ram namazynyň okalmagyndan soňradyr.

Yn­san­per­wer­li­giň we dost-do­gan­ly­gyň baý­ra­my

Asu­da dur­muş – döw­re­bap ösüş

Dünýäniň iň uly 
suw liliýasy tapyldy

San Andres (Boliwiýa) uniwersitetiniň bo­
tanikleri iňlis we amerikan kärdeşleri bilen 

ýakyn hyzmatdaşlykda suw liliýasynyň täze gör­
nüşini - ägirt uly suw liliýasyny ýüze çykardylar. 
Alymlar bu ösümlige Ýer togalagynda ýüze çykary­
lan iň uly suw liliýasy hökmünde baha berdiler. Olar 
öz açyşlary barada «Frontiers in Plant Science» 
žurnalynda çap edilen makalada mälim etdiler.

Alymlar tapylan 
ösümligiň aýratyn­
lyklaryna esaslanyp, 
onuň «Viktoriýa» suw 
ösümliginden emele 
gelendigini öňe sürýär­
ler. Ondan öň botanik­

ler şuňa meňzeş «Viktoriýa amazonica» we «Viktoriýa 
cruziana» ýaly suw liliýalarynyň iki görnüşini öwre­
nipdiler. Täze görnüş botanikler tarapyndan soňky 
döwürde öwrenilen suw liliýalarynyň maşgalasynda 
üçünjisi boldy. Has dogrusy, Boliwiýada 177 ýyl ozal 
uly ak liliýanyň ýüze çykarylandygy bellenilýär. 

Ösümligiň ululygyna haýran galan alymlar oňa 
«Victoria boliviana» diýip at berdiler. Olar DNK ar­
kaly ozal ylma mälim bolmadyk bu ösümligiň ge­
lip çykyşyny anyklamagyň hötdesinden geldi­
ler. Özünden ozalkylardan has iri bolup çykan bu 
ösümligiň ýapraklarynyň diametri 3,2 metre ýetýär.

Gurbansoltan REJEPOWA, 
S.A.Nyýazow adyndaky Türkmen oba hojalyk 

uniwersitetiniň talyby.

HORMATLY ADAMLAR! 

Häzirki döwürde tomus paslynyň do­
wam edýän günlerinde Gün urma hadysa­
laryň we döräp biläýjek möwsümleýin ýiti 
respirator-ýokanç keselleriň öňüni almak 
maksady bilen, paslyň aýratynlyklaryna 
laýyklykda geýniň! Günüň ýiti şöhlesinden 
goranyň! Şeýle hem ýurdumyzda hereket 
edýän şahsy we jemgyýetçilik arassaçylyk 
tertip-düzgünlerini doly we dogry berjaý 
ediň! Elleriňizi hemişe arassa saklaň! 

Türkmenistanyň Saglygy goraýyş we 
derman senagaty ministrliginiň Saglygy 

goraýşyň habarlar merkezi.

6-njy iýulda paýtagtymyzdaky 
«Türkmenistan» kinokonsert merkezinde 
Oguz han adyndaky «Türkmenfilm» birleşigi 
tarapyndan surata düşürilen «Çapar» atly 
täze filmiň görkezilişi boldy. Oňa ýurdumyzyň 
zehinli sungat ussatlary, kinosöýüjiler, 
žurnalistler we döredijilik işgärleri gatnaşdylar.

Dabaranyň başynda oňa gatnaşyjylara täze fil­
miň aýratynlyklary, filmde öňe sürülýän filoso­

fiýa, onuň düşüriliş pursatlary barada gyzykly mag­
lumatlar berildi. Filmde keşp janlandyran artistleriň 
hem-de filmiň şowly çykmagy üçin her bir işe örän 
jogapkärçilikli çemeleşen kino ussatlarynyň beren 
gürrüňleri tomaşaçylarda uly täsir galdyrdy. 

Režissýor Wepa Işangulyýe­
wiň surata düşüren «Çapar» atly 
taryhy filmde XVIII asyryň wa­
kalary suratlandyrylýar. Seljuk 
döwletiniň begleriniň biri Merw­
den Dehistana bir gerçek ýigidi 
synag hökmünde çapar ýollaýar. 
Çapar ýigit ýolda gabat gelýän 
dürli kynçylyklara döz gelmek 
bilen, özüne bildirilen ynamy 
ödemekde gujur-gaýratyny gaý­
gyrmaýar. Film boýdan-başa ça­
paryň tutanýerliligi, gaýduwsyz­
lygy hakynda.

«Çapar» ýurdumyzyň dürli 
ýerlerinde, ýagny Astanababa, Gökdepe, Nohur, 
Dehistan ýaly gadymy taryhy ýerlerde surata dü­

Täze filmleriň görkezilişi şürilipdir. Filmde Beýik Saparmyrat Türkmenbaşy 
adyndaky akademiki Baş drama teatrynyň, Alp 
Arslan adyndaky Milli drama teatrynyň artistleri 

surata düşüpdirler. Olar keşpleri 
ussatlyk bilen ýerine ýetiripdirler.

Şu gün bolsa, «Aşgabat» ki­
noteatrynda Oguz han adyndaky 
«Türkmenfilm» birleşigi tarapyn­
dan surata düşürilen «Istärin» at­
ly täze filmiň görkezilişi bolar. Bu 
film beýik türkmen şahyry we filo­
sofy Magtymguly Pyraga bagyş­
lanypdyr. Täze filmiň režissýory 
Arslan Eýeberdiýew, operatory 
Pälwan Geldiýewdir.

Mary welaýatynda geçirilen 
Medeniýet hepdeliginiň dowa­
mynda hem bu filmleriň Mary şä­

heriniň hem-de golaýyndaky etraplaryň Medeni­
ýet öýlerinde görkezilişi bolupdy.

«Durmuş hereket talap edýär» – Aristoteliň bu 
paýhasly sözleri, häzirki zaman dünýäsinde 

adamyň rahat ýaşamak üçin zerurlyklaryna uý­
gunlaşan mahaly has-da möhümdir. Fiziki işjeňligiň 
bolmazlygy ýa-da hereketsizlik, gipertoniýa, çilim 
çekmek we ganda glýukozanyň köp bolmagy ýaly 
nähoşluklardan soňra dördünji ýerde durýar. Bütin­
dünýä Saglygy Goraýyş Guramasynyň maglumat­
laryna görä, fiziki hereketsizlik adamlaryň saglygy­
na uly zeper ýetirýär. 

«Hereket durmuşdyr, durmuş bolsa hereketdir» 
ýa-da «Aýakda gez-de ömür sür!» ýaly aýtgylar ýö­
ne ýere döredilmändir. Ýeterlik derejede işjeň bol­
madyklaryň 20-30 göteriminiň nähoşluga uçramak 
ähtimallygy ýokarydyr. Fiziki taýdan hereketsizlik, 
içegäniň düwnügi, 2-nji görnüşli süýji keseli, ýüregiň 
işemiýa keseli, semizlik, gipertoniýa we osteoporoz 
ýaly nähoşluklara sebäp bolýar. Hereketsizlik neti­
jesinde gan damarlaryny ýag tutýar, süňkler kalsini 
ýitirip port bolýar, ýürege bolsa aşa agram düşýär. 

Ýüzlerçe barlaglar işjeň durmuş ýörelgesiniň peý­
daly taraplaryny doly subut etdi. Fiziki taýdan iş­

jeňlik, islendik ýaşda ýürek-damar keselleriniň, şol 
sanda, ýüregiň işemiýa keseli, miokardyň infarkty 
ýaly howplaryň öňüni alýar. Şeýle hem işjeň durmuş 
ýörelgesiniň gipertoniýanyň öňüni alýandygy subut 
edildi. Sportuň ýüzmek, ylgaw, welosiped sürmek 
ýaly görnüşleri bilen günde bir sagatdan gowrak, 
hepdede 5 ýa-da 7 gezek türgenleşseňiz saglygy­
ňyzy berkitmekde oňyn täsirini ýetirer. Fiziki işjeň­
likden soň basyş azalýar, arteriýalaryň içki gatlagy 

– endotel has gowy işläp başlaýar. Oňa barýan gan, 
mehaniki türgenleşik sebäpli kisloroda baý bolýar. 
Fiziki işjeňlik 2-nji görnüşli süýji keseliniň döremek 
howpuny 25 göterim azaldyp, gandaky şekeriň de­
rejesini kadalaşdyrmaga ýardam berýär. 

Bulardan başga-da, yzygiderli maşk etmek düw­
nügiň döremek howpuny peseldýär. Şeýle-de, uky­
ny, ruhy ýagdaýy saklap, aladadyr sussupesligi 
aradan aýyrýar hem-de semizligiň, bil agyrysynyň 
öňüni alýar. Birnäçe barlaglar, fiziki işjeňligiň diňe 
bir saglygy goraman, eýsem, ömri uzaldýandygy­
ny, akyl-paýhasa hem oňyn täsir edýändigini gör­
kezdi. Yzygiderli maşk edýänler, alsgeýmer ýaly 
beýni kesellerinden ejir çekmeýärler. Işjeň hereke­
te başlamak hiç wagt giç däldir. Aram fiziki işjeňlik, 
bütin ömrüni köp oturyp geçirýänlere ullakan peý­
da getirer. Yzygiderli maşk edip başlasaňyz, saglyk 
ýagdaýyňyz has-da gowulanyp ugrar.

Döwlet NOWYÝEW, 
Aşgabat şäherindäki Gaýragoýulmasyz tiz kömek 

merkeziniň 2-nji hirurgiýa bölüminiň müdiri.

Hereket 
	 durmuşdyr

Russiýaly gastroenterolog, dietologiýa 
boýunça lukman Natalýa Stukowa adam 

bedeninde duzuň ýetmezçiligini görkezýän ala­
matlar barada durup geçdi. Onuň sözlerine görä, 
iýmitiňde duzuň ýetmezçiligi fiziki nähoşluklara 
we saglyk bilen bagly meselelere sebäp bolup 
biler. Lukman, duzuň alyş-çalyş proseslere gat­
naşýandygy sebäpli, beden üçin zerurdygyny 
belläp geçdi. Duzuň düzümindäki minerallar 
natrini hem öz içine alýan elektrolitleriň deňag­

ramlylygyny saklaýar. 
– Bedende duz ýetmez­

çiliginiň alamatlary kellagy­
ry, baş aýlanmak, gowşak­
lyk, ýürek bulanma, ýüregiň 

işiniň bozulmagy we durnuksyz gemodinamika 
sebäp bolup biler – diýip, lukman belledi. 

Şeýle-de, lukman Bütindünýä Saglygy Go­
raýyş Guramasynyň (BSGG) ululara günde iki 
gramdan köp bolmadyk natriý iýmegi maslahat 
berýändigini ýatladyp, munuň bäş gram nahar 
duzuna deňdigini belledi. Lukmanyň bellemegine 
görä, artyk düşen duz içegäniň mikroflorasyny 
üýtgedýär. Netijede, ganyň basyşy ýokarlanyp, 
immun ulgamynyň işinde näsazlyk ýüze çykýar.

Awtoulag ägirtleri elektrik ulaglary üçin tä­
ze Gün batareýalaryny işläp düzýärler. Ni­

derlandlaryň «Lightyear» Gün ulagy günde 70 
kilometrden gowrak sürmek üçin ýeterlik bolan 
Gün energiýasyny ýygnap bilýär. Awtoulagyň 
kapoty we üçegi Gün panelleri bilen örtülendir.

– Bu diňe ilkinji ädim bolup, 250 müň ýew­
rolyk awtoulag munuň 
mümkindigini görkezýär. 
Bu tehnologiýanyň gör­
kezijisidir, ýöne aslynda 

biziň maksadymyz üç ýyldan bahasy 30 müň 
ýewro bolan awtoulag bilen bazara çykmak­
dyr – diýip, «Lightyear» kompaniýasynyň baş 
ýolbaşçysy Leks Hufslut gürrüň berýär. 

«Lightyear» güýzde öndürilip başlanar we 
kompaniýa noýabr aýyndan başlap iň gymmat 
sedany bazara çykaryp ugrar. Gün panelleri 
awtoulag hereket edýän mahaly ýa-da açyk 
howada duran mahaly batareýa zarýad berýär.

Germaniýa XIX asyryň ahyrynda Niger 
derýasynyň aşaky akymlarynda orna­

şan Benin şalygynyň müňden gowrak medeni 
ýadygärligini Nigeriýa gaýtaryp berer. Olaryň 
arasynda bürünçden ýasalan heýkeller, latun­
dan, pil süňkünden, agaçdan, merjenden edi­

len sungat eserleri bar. 
Hökümetara ylalaşyga 

iki ýurduň daşary işler we 
medeniýet ministrleri ta­
rapyndan gol çekildi. Ilkin­

ji bolup üç söweşijini şekillendirýän barelýefiň 
bir bölegi, şeýle hem patyşanyň bürünç heýkeli 
gaýtarylyp berler. Bir wagtlar alnyp gidilen sungat 
eserleriniň gaýtarylyp berilmegi global derejede 
ähmiýetlidir. Oňa Fransiýa, Beýik Britaniýa, ABŞ 
we beýleki ýurtlaryň muzeýleri hem gatnaşýar.

NASA Mars planetasyndaky «Insight» 
gonujy enjamynyň ylmy missiýasyny 

uzaltmak we onuň seýsmometrini öň meýil­
leşdirilişinden has uzak ulanmak kararyna 
geldi. Bu barada kosmos gullugynyň metbu­
gat üçin ýaýradan beýanatynda mälim edilýär.

«Insight» planetalarara­
sy zondunyň güýji azaldy­
gyça, missiýanyň agzalary 
ylmy gözleg mümkinçilik­

lerinden has köp peýdalanmak maksady bilen 
Marsdaky iş tertibine täzeden garadylar. Mun­
dan öň enjamyň seýsmometriniň awtomatik 
ýagdaýda öçüriljekdigi meýilleşdirilipdi. Indi 
bolsa, missiýanyň agzalary seýsmometri sent­
ýabryň başyna çenli işletmegi meýilleşdirýärler.

Bedende duz  
ýetmezçiliginiň  

alamatlary

Ilkinji «Gün» awtoulagy

Sungat eserlerini 
gaýtaryp berer

NASA «Insight»-iň 
missiýasyny uzaltdy

Britan zyýaratçysy Adem Muhammet 
6,5 müň kilometr ýol ýöräp, Mekgä bar­

dy. Ol häzir haja gitmäge taýýarlyk görýär.
52 ýaşly britan zyýaratçysy 11 aý 26 gü­

nüň içinde Niderlandlar, Germaniýa, Çehiýa, 
Wengriýa, Rumyniýa, Bolgariýa, Türkiýe, Li­
wan, Siriýa we Iordaniýa ýaly ýurtlaryň çäkle­

rinden geçip, Saud Arabys­
tanynyň çägine girdi. Ol 
günde ortaça 17,8 kilometr 
ýol geçip, Mekgedäki Aýşa 
metjidine baryp ýetdi. Bu 
ýerde britan zyýaratçysy­

ny ýerli ýaşaýjylar we Londondan haj parzyny 
amala aşyrmak üçin gelen iki gyzy garşylady.

Adem Muhammet soňky iki ýylyň içinde, bü­
tin dünýäde COVID-19 pandemiýasy döwründe, 
Gurhany okandygyny we haj parzyny berjaý et­
megi niýet edendigini aýtdy. Britaniýaly haýyr-
sahawatçylar oňa hem-de iki gyzyna arzuwla­
ryny amala aşyrmaga kömek etdiler.

6,5 müň kilometr ýol 
ýöräp, Mekgä ýetdi 

Sahypany taýýarlan Ýegenmämmet TAÝLYÝEW.

Çölden tapylan metjit. Ysraýylly arheo­
loglar Negew çölünde gadymy metjidiň yzla­

ryny tapdylar. Bu açyş Rak­
hat şäherinde täze kwartalyň 
gurluşygy boýunça işler al­
nyp barylýan wagtynda edil­
di. Metjit ýarym tegelek meh­

raply kiçiräk inedördül şekilli otagdan ybarat 
bolup, az sanly adama niýetlenipdir.

1300 ýyllyk gäminiň syry. Fransuz ar­
heologlary Bordo şäheriniň golaýyndaky Ga­
ronne derýasyndan tapylan 1300 ýyl ozalky 

gäminiň syryny açýarlar. Il­
kinji barlaglar bu gämi arkaly 
680-720-nji ýyllar aralygyn­
da derýanyň ugry bilen Atlan­

tik ummanynyň kenaryna çenli oba hojalyk 
önümleriniň daşalandygy anyklandy.

40 million dollara satylan heýkel. Şweý­
sariýada, «Art Basel» ýarmarkasynda üç metr 

beýiklikdäki möý görnüşli heý­
kel 40 million dollara satyldy. 
Möýüň heýkeli amerikaly heý­
keltaraş, suratkeş Luiza Bur­

žua tarapyndan döredilip, onuň öz zähmeti üçin 
gazanan iň uly pullarynyň biridir.

Uzyn gulakly owlak. Pakistanda gulagy 
ýarym metr uzynlykdaky owlak dünýä indi, ola­

ryň her biri 48 santimetre deň. Ýerli nubiý 
geçileri üçin uzyn gulaklar tebigy ýagdaý, 
sebäbi geçiler olar bilen yssydan goran­
ýarlar, emma Simba diýlip at berlen owla­

gyň gulaklary aýratyn täsin galdyrýar.

292 uçar satyn alar. Hytaýyň «China Sout­
hern Airlines», «Air China» we «China Eastern Airli­

nes» döwlet awiakompani­
ýalarynyň jemi 37 milliard 
dollarlyk 292 sany «Airbus 

A320neo» uçaryny satyn almak üçin şertnama 
baglaşandygy habar berildi. Bu barada Şanhaýyň 
birža gaznasynyň habarynda mälim edilýär.

15 çereşnýa 4,440 dollara satyldy. Ýa­
poniýanyň Aomori prefektu­
rasynda geçirilen auksionda 
çereşnýanyň bahasy boýun­
ça täze rekord goýuldy. «Ju­

no Heart» görnüşinden bolan çereşnýanyň 15 
sanysy salnan guty 600 müň ýene (takmy­
nan 4,440 dollar) satyldy.

Kömrüň bahasy rekord derejä çykdy. 
Aziýanyň bazarynda kömrüň 
bahasy rekord görkezijilere 
ýetdi we ilkinji gezek bir ton­
nasynyň bahasy ABŞ-nyň 

400 dollaryndan hem geçdi. «Bloomberg» ne­
şiri bu ýagdaýy ählumumy bazarda ýangyjyň 
zerurlygy bilen baglanyşdyrýar.

10,7 million ýewro satylan heýkel. Og­
ýust Rodeniň «Akyldar» atly 
heýkeli Parižiň «Christie’s»  
auksionynda 10,7 million 
ýewro satyldy. Hünärmenle­

riň pikiriçe, dünýäde bu heýkeliň 20-den gow­
rak bürünç we gips nusgasy bar. Onuň 1882-
nji ýylda bürünçden ýasalan asyl nusgasy 
Parižiň Roden muzeýinde saklanýar.

Daşky gurşawyň goragynda. Hindistan 
daşky gurşawyň hapalanma­
gynyň öňüni almak maksady 
bilen 1-nji iýuldan bir gezek 
ulanylýan plastmassanyň 

köp görnüşine gadaganlyk girizdi. Ýurtda her 
ýylda, takmynan, dört million tonna plastik 
galyndy emele gelip, onuň üçden bir bölegi 
gaýtadan işlenmän, daşky gurşawa düşýär.

Iň çuň ýere batan gämi. Barlagçylar Fi­
lippin deňzinde dünýäde suwuň iň çuň ýerine 

batan gämini tapdylar. Samu­
el B. Roberts (DE 413) gämisi­
niň galyndylarynyň ýerleş­

ýän ýeri 6895 metr çuňlukda ýerleşýär. Bu 
häzire çenli öwrenilen we anyklanan iň çuň 
ýerdäki gämidir diýip, bilermenler aýdýarlar.

Dünýä habarlary

gysga setirlerde

Ýewropadan Hindistana deňiz ýoluny 
açan Wasko da Gamanyň (1469-1524) ilkinji 
ekspedisiýasy 1497-nji ýylyň 8-nji iýulynda 
Lissabondan ýola düşýär. Oňa Hindi umma
nyndan geçmäge arap ýolbeledi Ahmad ibn 
Majid ýardam berýär. Gamanyň flotiliýasy 
1498-nji ýylyň 20-nji maýynda Kalikutyň go
laýyndaky hindi kenarlaryna ýetýär.

27-nji iýun – 1-nji iýul aralygynda Por­
tugaliýanyň paýtagty Lissabonda 
BMG-niň ikinji umman boýunça mas­

lahaty geçirildi. Bu maslahata dünýäniň dürli 
künjeklerinden müňlerçe syýasatçylar, biler­
menler we ekologlar gatnaşyp, ummanlaryň 
hapalanmagy sebäpli balyklaryň, haýwanlaryň 
we guşlaryň köpçülikleýin gyrylmagynyň öňüni 
almagyň we emele gelen ýagdaýdan baş alyp 
çykmagyň ýollaryny ara alyp maslahatlaşdylar.

Bu halkara forum, adamzadyň Ýeriň suw 
ekoulgamyna ýetirýän zyýanyny düzetme­
giň ýolunda möhüm tapgyr boldy. Maslahatyň 
esasy maksady, suwuň hapalanmagyna we 
şorlaşmagyna, bikanun balyk tutulmagyna, 
biodürlüligiň ýitmegine, balyklaryň, haýwan­
laryň we guşlaryň ýaşaýyş gurşawynyň ara­
dan aýrylmagyna garşy ummanlary durnukly 
dolandyrmak maksady bilen innowasiýa, ylmy 
esasly çözgütleri halkara jemgyýetçiligine hö­
dürlemekden ybarat boldy.

BMG-niň Baş sekretary Antoniu Guterriş hä­
zirki wagtda ummanlaryň adatdan daşary ýag­
daýdadygyny, global ýylylygyň, ummanlaryň 
temperaturasynyň rekord derejä çenli ýokarlan­
ýandygyny, bu ýagdaýyň bolsa, ýygy-ýygydan 
güýçli tupanlara sebäp bolýandygyny belledi.

Maslahata gatnaşyjylar öz çykyşlarynda, 
gyssagly çözgütleri talap edýän esasy mese­
leler: umman baýlyklarynyň aşa köp ulanylma­
gy, ummanlaryň şorlaşmagy we hapalanmagy 
barada durup geçdiler. Çykyş edenler her ýyl­

da bir million guşuň we 100 müňden gowrak 
süýdemdirijiniň ummanlara düş­

ýän mikroplastikler 

zerarly ölüp, bu ýagdaýyň 2050-nji ýyla çenli 
üç esse artyp biljekdigini bellediler.

«Umman ylymlarynyň Halkara onýyllygy» 
taslamasy Lissabon forumynda aýratyn ähmi­
ýete eýe boldy. Birleşen Milletler Guramasy­
nyň 2021-2030-njy ýyllarda durmuşa geçiril­
megine garaşylýan bu başlangyç maslahatyň 

esasy mowzugy boldy. Lissabon maslaha­
tynda ýaşlaryň roly barada hem durlup geçil­
di. Ýaş telekeçiler häzirki wagtda ekologlaryň 
ýüzbe-ýüz bolýan meseleleriniň innowasiýa, 
subutnamalara esaslanýan çözgütlerini tap­
maga üns berdiler.

Maslahatda köp ýurtlar meýilnamalary dur­
muşa geçirmek maksady bilen 700-den gow­
rak borçnamany öz üstüne aldylar. Dünýäniň 
dürli künjeklerinden haýyr-sahawat gurama­

laryny birleşdirýän «Planetamyzy goralyň!» 
maksatnamasy 2030-njy ýyla çenli 1 milliard 
dollar maýa goýmagy wada berdi.

BMG-niň maglumatlaryna görä, planetanyň 
kenarýaka zolaklarynda, takmynan, 680 mil­
lion adam ýaşaýar we 2050-nji ýyla çenli bu 
san bir milliarda çenli artar. Soňky çaklamala­

ra görä, şu onýyllygyň ahyryna çenli umman 
bilen baglanyşykly pudaklarda, takmynan, 40 
million töweregi adam işlär.

Maslahat Portugaliýada geçirilse-de, onuň 
esasy guramaçysy Keniýadyr. Bu Afrika ýur­
dunyň kenarýaka ilatynyň, takmynan, 65 
göterimi balyk tutmak, deňiz baýlyklaryny 
ulanmak we gaýtadan işlemek bilen bagla­
nyşykly işlerde zähmet çekýär.

Mongoliýanyň Prezidenti Uhnaa
giýn Hurelsuh tarapyndan başy 
başlanan çölleşmä garşy göreş bo

ýunça «Milliard agaç» milli kampaniýasynyň 
çäginde serhet ýakasynda «ýaşyl diwar» 
gurmak meýilleşdirýär. Bu barada Prezident 
administrasiýasynyň başlygy Ýanguuriin 
Sodbaatar Tuw sebitiniň Baýançandman şä
herinde agaç ösdürip ýetişdirmek boýunça 
nahalhananyň açylyş dabarasynda aýtdy.

Onuň sözlerine görä, çäge sowurýan 
harasatlar we tupanlar ýaly tebigy bet
bagtçylyklardan goranmak maksady bilen 

serhet ýakasyndaky 960 gektar meýdan
da, esasan, nahalhanada ösdürilip ýetiş
dirilen 6,9 million agaç oturdylar. Geljekde 
bu san 16 million agaja çenli artar.

– Mundan başga-da, tokaý zolakla
rynyň ugrunda «ýaşyl diwar» gurmagy, 
ýaşyl ýerleri köpeltmegi, Gobi sebitindä
ki çeşmeler we akymlar bilen birlikde oa
zisleri goramagy meýilleşdirýäris – diýip, 
Ýanguuriin Sodbaatar belledi.

Geçen ýyl Mongoliýanyň Prezidenti 
Uhnaagiýn Hurelsuh BMG-niň Baş As
sambleýasynyň münberinden öz ýurdu

nyň howanyň üýtgemegine we çölleş
mäge garşy göreşmek isleýändigini yglan 
edende, tutuş ýurt boýunça agaç ekmek 
kampaniýasy resmi taýdan başlandy. 
Mongoliýanyň 2020-2024-nji ýyllar üçin 
hökümet maksatnamasy zeper ýeten to
kaýlary dikeltmek we tokaý meýdanyny 
8,6 göterime çenli ýokarlandyrmak ýaly 
birnäçe möhüm çäräni öz içine alýar. Mon
goliýanyň Daşky gurşaw we syýahatçy
lyk ministrliginiň iň soňky maglumatlary
na görä, häzirki wagtda ýurduň çäginiň, 
takmynan, 77 göterimi çölleşýär.

Ummanlar boýunça maslahat

Ikinji tapgyry 
geçiriler

mej­li­si­ň
tä­ze baş­ly­gy

Birleşen Milletler Guramasynyň Bio
logik dürlülik baradaky Konwensiýa
syna /COP15/ gatnaşyjylaryň 15-nji 

maslahatynyň ikinji tapgyry şu ýylyň 5-17-nji 
dekabrynda Kanadanyň Monreal şäherinde 
geçiriler. Bu barada Hytaýyň Ekologiýa we 
daşky gurşaw ministrligi mälim etdi.

Sessiýa ilkibaşda şu ýylyň aprel aýynda Hyta
ýyň günorta-günbataryndaky Ýunnan welaýaty
nyň merkezi Kunminde geçirilmegi meýilleşdirilip, 
COVID-19 pandemiýasy sebäpli yza süýşürilipdi.

Ministrligiň habaryna görä, Hytaý bu mas
lahatyň möhüm syýasy meselelerine ýolbaş
çylyk etmek üçin COP15-iň başlygy wezipe
sini dowam etdirer.

Geçen ýylyň oktýabr aýynda Kunminde 
geçirilen COP15-iň birinji tapgyry bir wagtyň 
özünde ýüzbe-ýüz hem-de onlaýn ýagdaýda 
geçirildi. Onuň gazanan üstünlikleri, biodür
lüligiň global prosesine we taraplaryň 2020-
nji ýyldan soňky global biodürlüligiň çarçu
waly maksatnamasy baradaky ylalaşygyna 
güýçli syýasy itergi beripdi.

Hytaý biodürlüligi gorap saklamaga aýratyn 
ähmiýet berýär we bu ugurda gepleşikleri çalt
landyrmak hem-de Ýer ýüzündäki ýaşaýşyň 
hatyrasyna umumy geljegi gurmaga has köp 
goşant goşmak maksady bilen COP15-iň ikinji 
tapgyrynda ähli gyzyklanýan taraplar bilen hyz
matdaşlygy has-da artdyrmagy meýilleşdirýär.

Hökümete tarapdar köplügiň dalaş
gäri, «Öňe, Respublika!» partiýasy
nyň agzasy Ýael Braun-Piwe Fran

siýanyň mejlisiniň täze başlygy wezipesine 
saýlandy. Ol ýurduň taryhynda bu wezipäni 
eýelän ilkinji zenan boldy. Braun-Piwe 51 ýa
şynda. Ol bilimi boýunça aklawçy, 1930-njy 
ýyllarda Fransiýa göçüp baran polýak immig
rantynyň gyzy. Ol 2017-nji ýylda ilkinji gezek 
parlamente saýlananda, Milli mejlisiň kanun 
çykaryjy toparyna ýolbaşçylyk etdi.

20-nji maýda Premýer-ministr Elizabet Bor
nyň hökümet düzümine giren Ýael Braun-Piwe 
25-nji iýunda Ministrler Kabinetinden çykdy 
we başlygyň ornuna bäsleşmek maksady bilen 
mejlise dolanyp geldi. Onuň garşydaşlary «Res
publikaçylar»-dan Anni Ženewar we «Milli bile
leşigiň» agzasy Sebastýan Şenýu boldy.

Belläp geçsek 19-njy iýunda Fransiýada par
lament saýlawlary geçirildi. Onuň netijelerine 
görä, Emmanuel Makronyň bileleşigi Milli mej
lisde 245 orna eýe bolup, ep-esli ses ýitirensoň 
aşaky palata doly gözegçiligini saklap bilmedi.

G7 sammitini 
kabul eder 

«Ýaşyl diwar» gurmagy
meýilleşdirýär

Iki Afrika döwleti – To­
go we Gabon, Ruanda­
da geçirilen maslahatda 

Milletler Arkalaşygyna (öňki Bri­
tan Milletler Arkalaşygy) kabul 
edildi. Bu barada metbugat ýyg­
nagynda Ruandanyň Prezidenti 
Pol Kagame mälim etdi. Şeýle­
likde, Milletler Arkalaşygyna gir­
ýän döwletleriň sany 56-a ýetdi.

Togo we Gabon öz taryhynda 
hiç haçan Beýik Britaniýa garaş­
ly bolmandy, ýöne bu ýurtlaryň 
häkimiýetleri britan Şa zenany 
Ýelizaweta II ýolbaşçylygynda­

ky Milletler arkalaşygyna go­
şulmak kararyna geldiler. Bu 
halkara bileleşiginiň häzirki gi­

ňelmegi, Ruandanyň 2009-njy 
ýylda Milletler Arkalaşygyna 
goşulandan soň, ilkinji gezek bo­
lup geçýär.

– Togonyň Milletler Arkala­
şygyna agzalygy, diplomatik, 
syýasy we ykdysady gatnaşyk­

larymyzy giňeltmek, şeýle hem 
iňlis dilinde gürleýän dünýä bilen 
ýakynlaşmak islegimizden gelip 
çykýar – diýip, Togonyň daşary 

işler, Afrika integrasiýasy we di­
aspora gatnaşyklary ministri Ro­
ber Dýusseý aýtdy.

Britan Milletler Arkalaşygy 
1926-njy ýylda esaslandyryldy 
we 1947-nji ýylda Milletler Arka­
laşygy ýa-da Arkalaşyk boldy. 
Oňa ilkibaşda Beýik Britaniýa 
we onuň öňki ýerleriniň hemme­
si diýen ýaly girýärdi. Ýöne bu 
gurama soňky onýyllykda hiç 
haçan britan patyşalygynyň dü­
züminde bolmadyk ýurtlar go­
şuldy. Olaryň arasynda Ruanda 
we Mozambik bar.

Mil­let­ler Ar­ka­la­şy­gy­nyň ag­za­sy bol­dular

10 ýyl ozal Uly adron kollaýderinde işleýän barlag 
geçirijiler ylymda iň möhüm açyşlaryň biri bolan 
Higgsiň bozonynyň bardygyny tassykladylar. Bu 

barada 2012-nji ýylyň 4-nji iýulynda yglan edildi. Higgsiň 
bozonynyň tapylmagy alymlara bölejikleriň massasynyň 
nädip emele gelýändigini anyklamaga mümkinçilik berdi.

Nazaryýetiň awtorlary Piter Higgs we Fransua Engler 
2013-nji ýylda fizika bo
ýunça Nobel baýragyna 
eýe boldular. Ýadro bar
laglary boýunça Ýewro
pa guramasy, üç ýyllyk 
tehniki arakesmeden soň 
äpet kollaýderi 5-nji iýul
da täzeden işe girizdi. 

Kollaýder işe girizilenden soň, bölejikler görlüp-eşidil
medik derejede biri-biri bilen çakyşyp ugrady.

– Uly adron kollaýderinde ilki bilen her bir şöhle top
lumjygynda 6,8 elektron wolt energiýa bilen protonlary 
çaltlandyrarys. Bu derejede çaknyşyk energiýasy 13,6 
trillion elektron wolta ýetip, synag üçin gyzykly rekord 
bolar. Ondan soň, üç ýyllap synag wagtynda alnan 
maglumatlary ýygnarys. Şeýlelikde, biz täze açyşlar 
edip bileris – diýip, baş inžener Delfin Žake aýtdy.

Uly adron kollaýderi Ženewanyň golaýynda gurul
dy. Onuň esasy wezipesi, Älemiň gurluşynyň stan
dart modelindäki gyşarmalary ygtybarly kesgitle
mekden ybarat bolup durýar. Gurluşyk we barlag 
işlerine 100-den gowrak ýurtdan 10 müňden gowrak 
alym we inžener gatnaşdy.

Higg­siň bo­zo­ny­nyň 
açy­la­ny­na 10 ýyl

Ýew­ro­pa Bi­le­le­şi­gi­ne 
baş­lyk­lyk eder

1-nji iýulda Ýewro
pa Bileleşigine baş
lyklyk Fransiýadan 

Çehiýa geçdi. Bileleşigiň her 
bir ýurdy bu wezipäni alty 
aýlap dowam etdirýär. Şol 
gün Ýewropa Komissiýasy
nyň başlygy Ursula fon der 
Lýaýen Çehiýa sapar etdi. 
Ol ýurduň häkimiýetleri bilen 
Ýewropa Bileleşigine ýolbaş
çylyk eden döwründe iş me
ýilnamasy we ýakyn wagtda 
çözülmeli derwaýys mesele
ler barada pikir alyşdy. Çehi
ýanyň Premýer-ministri Petr 
Fiala bilen bilelikde geçirilen 
metbugat ýygnagynda Ursula 
fon der Lýaýen ýakyn alty aý
da Çehiýanyň bileleşigiň ener
getika, howa we sanly ulgam 
ugurlaryndaky meýilnamalary
nyň durmuşa geçirilmegine ýar
dam berjekdigine umyt bildirdi.

Petr Fiala Çehiýanyň Ýewropa 
Komissiýasy bilen häzirki wagt
da aýratyn möhüm bolan energi
ýa meselesini çözmek, energiýa 
howpsuzlygyny güýçlendirmek 
we energiýanyň elýeterliligini ýo

karlandyrmak maksady bilen ta
gallalaryny birikdirjekdigini aýtdy. 
Ol Ýewropa Bileleşigi ýurtlaryny 
häzirki çökgünligi gysga wagtda 
çözmek üçin utgaşdyrylan we bile
likdäki usulda energiýa syýasatla
ryny tizleşdirmäge çagyrdy.

Mundan öň, Çehiýanyň Ýew
ropa Bileleşiginiň başlygy hök
münde alyp barýan işleriniň esasy 
ugurlarynyň migrasiýa krizisine 
garşy göreşmek, energiýa howp
suzlygyny üpjün etmek, goranyşy 
güýçlendirmek we Ýewropa ykdy
sadyýetiniň durnuklylygyny ýo
karlandyrmak ýaly wezipelerden 
ybaratdygy habar berlipdi. Çehiýa 
2004-nji ýylda Ýewropa Bileleşi
gine girdi we 2009-njy ýylda ilkinji 
gezek başlyklygy öz üstüne aldy.

Ýaponiýanyň Premýer-ministri 
Fumio Kisida 26-28-nji iýun araly
gynda Germaniýada geçirilen uly 

ýediligiň (G7) 48-nji sammitinde G7 lider
leriniň indiki maslahatynyň 2023-nji ýylyň 
19-21-nji maýynda Hirosimada geçiriljek
digini mälim etdi. Bu barada «Kyodo» ha
barlar gullugy habar berdi.

Ýaponiýa iň soňky gezek 2016-njy ýylyň 
maý aýynyň ahyrynda Mie prefekturasynda 
G7 sammitini kabul etdi. Soňra Hirosimada 
birleşigiň daşary işler ministrleriniň masla
haty geçirildi. Şol ýyl bu şähere Barak Oba
ma geldi we Hirosima şäherine baryp gören 
ABŞ-nyň ilkinji Prezidenti boldy.

2023-nji ýylda G7-niň başlyklygy Ýapo
niýa geçýär. Maglumatlara görä, syýasy 
çäräniň Hirosimada geçirilmegi Ýaponiýa
nyň global meselelerde işjeň rol oýnamak 
isleýändigini görkezýär. Mundan başga-
da, Hirosima Ýaponiýanyň Premýer-mi
nistri Fumio Kisidanyň saýlaw okrugydyr.

Dünýä

tarap
Kubogyna

Ýaponiýa 
7-nji gezek gatnaşýar

Katar 2022-ä gatnaşýan Aziýa wekilleriniň biri-de Ýaponi
ýanyň milli ýygyndysy bolup, olar bassyr 7-nji gezek Dünýä 

Kubogyna gatnaşýar. Ýurtda futbol federasiýasy 1921-nji ýylda 
esaslandyrylýar. Ýaponiýa 1929-njy ýylda FIFA-
nyň, 1954-nji ýylda-da AFK-nyň agzasy bolýar. 

Ýaponiýanyň ýygyndysynyň Dünýä Kubogy ýa
ryşyndaky başdan geçirmesi 1954-nji ýyldan baş
lanýar. Ilkinji 3 ýaryşa hiç hili gatnaşmadyk ýapon
lar 1950-nji ýyldaky ýaryşyň saýlama tapgyryna-da 
FIFA tarapyndan uruş zerarly alynmaýar. 1954-nji 
ýyldaky hem-de 1962-nji ýyldaky çempionatlara Ko
reýa Respublikasyndan asgyn geleni üçin gatnaşmak 
hukugyny gazanyp bilmeýär. 1958-nji we 1966-njy ýyllar
daky ýaryşlaryň saýlama tapgyryna öz islegi boýunça gatnaşma
ýar. 1970-nji ýyldan soň yzygiderli ýagdaýda Dünýä Kubogy
nyň saýlama tapgyryna gatnaşýar. Ýöne olara 1998-nji 
ýyla çenli Dünýä Kubogyna gatnaşmak başartma
ýar. Meksika 1986-nyň saýlama tapgyrynda ýene-
de koreýlerden asgyn gelýär. ABŞ 1994-iň saýlama 
tapgyrynda-da koreýler hem-de araplardan soň 
3-nji ýeri eýeläp, ýaryşyň daşynda galýar. 

ILKINJI TEJRIBE
1998-nji ýylda Fransiýada geçirilen Dünýä Ku

bogy olaryň ilkinji gatnaşan ýaryşy bolup, «H» toparçada Ar
gentinadyr Horwatiýadan 1–0 asgyn gelýär. Ýamaýkadan hem 
2–1 utulan ýaponlaryň ilkinji DK synanyşygy utuksyz tamam
lanýar. Ýamaýka bilen bolan duşuşygyndaky ýeke-täk goly 
Masaşi Nakaýama derwezä girizip, ol Ýaponiýanyň Dünýä 
Kubogyndaky ilkinji goluny geçiren futbolçy bolýar. 

3 GEZEK ÇÄRÝEK FINALYŇ BOSAGASYNDAN GAÝDÝAR
Koreýa Respublikasy bilen bilelikde 2002-nji ýylda

ky Dünýä Kubogynyň guraýjysy bolup çykyş eden Ýa
poniýa «H» toparçada Belgiýa bilen 2–2 deňme-deň 
oýnaýar. Ýaponlaryň gollaryny Suzuki bilen Inamo
to geçirýär. Russiýanyň ýygyndysyny Inamotonyň 
51-nji minutdaky goly bilen 1–0 ýeňen ýaponlar 
3-nji duşuşygynda Tunisden hem 2–0 üstün çykýar (Morişima 
48, H. Nakata 75). 1/8 finalda bolsa Türkiýeden 1–0 asgyn gelip, 
ýaryşdan çykýar. 2006-njy ýylda Germaniýadaky ýaryşy ýeňlişsiz 
tamamlan ýaponlar «F» toparçada Awstraliýadan 3–1 utulýar, Hor
watiýa bilenem golsuz deňme-deň oýnaýar. 3-nji duşuşygynda-da 
Braziliýadan 4–1 hasabynda ýeňlişe sezewar bolýar. Duşuşyklarda 
ýaponlaryň gollaryny Nakamura bilen Tamada geçirýär. 2010-njy 
ýylda GAR-da geçirilen çempionatda 
«E» toparçada Kamerundan Hondanyň 
goly bilen 1–0 üstün çykýar. Şol hasap 
bilen Niderlandlardan utulan Ýaponiýa 
Daniýany hem 3–1 hasabynda ýeňýär. 
Bu oýunda aziýalylara ýeňiş getiren 
gollary Honda, Endo hem-de Okazaki 
geçirýär. 1/8 finalda Paragwaýdan gol
suz geçen oýnuň netijesinde penalti
lerden soň asgyn gelip, çärýek finalynyň bosagasyndan gaýdýar. 
Braziliýa 2014 Dünýä Kubogy ýaponlar üçin şowsuz tamamlanýar. 
Edil Germaniýadaky ýaly 2 gol geçiren ýaponlar 2 oýunda utulyp, 
1 duşuşykda-da golsuz deňme-deň oýnaýar. Hondanyň goly bilen 
öňe geçse-de, Kot-d’Iwuardan 2–1 utulan Ýaponiýanyň Gresiýa 
bilen geçiren duşuşygynda hasap açylmaýar. Kolumbiýadan 4–1 
utulan ýaponlaryň ýeke-täk pökgüsini Okazaki geçirýär. Russiýa 
2018 Dünýä Kubogynda «H» toparçada Kolumbiýany bu gezek 
Kagawa hem-de Osakonyň gollary bilen 2–1 ýeňýär. Senegal bilen 
2–2 (Inui 34, Honda 78 — Mane 11, Wage 71) deňme-deň oýnan 
Ýaponiýa 3-nji duşuşygynda Polşadan 1–0 utulsa-da, 1/8 finala 
çykýar. 2-nji tapgyryň duşuşygynda-da taryhy duşuşykda 2–0 
öňde barýarka Belgiýadan 3–2 asgyn gelip, ýene bir ýola çärýek 
finalyň bosagasyndan yzyna gaýdýar.

Dünýä Kubogynyň saýlama tapgyrynda 138 oýunda 83 
gezek ýeňiş gazanan ýaponlar 28 duşuşykda ýeňilýär (27 
deňlik). 305 gol geçirip, 91 gol geçirdýär.

Dünýä Kubogynda bolsa 21 oýun oýnan Ýa
poniýanyň ýygyndysy 5 gezek ýeňiş gazanýar. 3 
gezek 2-nji tapgyra çykan ýaponlar 11 duşuşykda 
utulyp, 5 oýunda deňme-deň netije görkezýär. Ýa
poniýa 20 gol geçirip (Honda 4, Inamoto 2, Oka
zaki 2, Inui 2), 29 goly derwezelerine goýberýär.

Ýaponiýanyň ýygyndysy ilkinji duşuşygyny 
federasiýanyň esaslandyrylmagyndan ozal, 1917-

nji ýylda oýnaýar. Olar 9-njy maýda Tokioda geçi
rilen şol duşuşykda Hytaýdan 5–0 utulýar. Ýaponlaryň 

iň uly hasaply ýeňlişi hem şol ýylda bolýar. Ilkinji duşuşygyň 
ertesi güni, ýagny 10-njy maýda ýene-de Tokioda Fi

lippinleriň ýygyndysyndan 15–2 utulan Ýaponiýanyň 
ýygyndysy bu ýeňlişiň aryny 50 ýyl soň alýar. 1967-
nji ýylda Filippinleri 15–0 ýeňýär we bu Ýaponiýanyň 

taryhyndaky iň uly hasaply ýeňşi bolýar.
Aziýa Kubogyny 4 gezek (1992, 2000, 

2004, 2011) eýeläp, bu ugurda yklymyň öň
debaryjysy bolan Ýaponiýa 2001-nji ýylda 
FIFA Konfederasiýa Kubogynda finala çykýar.

Ýaponiýanyň ýygyndysynda milli toparyň 
köýnekçesini iň köp geýen futbolçylar Ýasuhito Endo (152 oýun), 
Ýuto Nagatomo (136) hem-de Masami Ihara (122) dagy bolup, 
olaryň ikinjisi häzir hem çykyşyny dowam edýär. Gollarda iň 
netijeli futbolçysy Kunişige Kamamatodyr. Ol 76 oýunda 75 gol 

geçirýär. Häzir hem karýerasyny dowam etdirýän 55 ýaşly 
Kazuýoşi Miura 55, Şindzi Okazaki 50 gol bilen 2–3-nji 
ýerleri paýlaşýarlar. 

1992-nji ýyla çenli diňe ýerli tälimçileriň tälim be
ren ýygyndysyna Ken Naganuma, Takadzi Mori, 
Şu Kamo, Takeşi Okado ýaly hünärmenler topara 

uly üstünlikler gazandyrýar. Daşary ýurtly tä
limçilerdenem braziliýaly Ziko, italiýaly Alberto 
Zakkeroni, bosniýaly Wahid Halilhodžiç ýaly 
tälimçileriň döwründe Ýaponiýa Dünýä Kubo

gyna gatnaşýar. Häzirki wagtda topara ýerli tälimçilerden Hadzime 
Moriýasu tälim berip, ol 2018-nji ýylda bu wezipä bellenýär. Topar 
onuň tälimçiliginde 51 oýunda 31 ýeňiş gazanyp, 10 gezek utulýar.

Katar 2022 Dünýä Kubogynda «E» toparçada Ispaniýadyr 
Germaniýanyň hem-de Kosta Rikanyň ýygyndylary bilen çykyş 
etjek Ýaponiýanyň ýygyndysynyň birnäçe oýunçysy nemes klub
larynda oýnaýar. Eiži Kawaşima, Ýuto Nagatomo, Hiroki Sakai, 

Takehiro Tomiýasu, Maýa Ýoşida, Wa
taru Endo, Gaku Şibasaki, Genki Ha
raguçi, Takumi Minamino, Ýunýa Ito, 
Takumi Asano, Ýuýa Osako dagy ýa
ponlaryň esasy bil baglaýan ýyldyzla
ry bolarlar. Dünýä Kubogyna 1994-nji 
ýyldan bäri gatnaşyp gelýän Ýaponi
ýa 1 çempionaty şowsuz tamamlasa, 
indiki çempionatda 1/8 finala çykýar. 

Bu hasabata görä, ýaponlara Katar 2022-de toparçadan çykmak 
başartmaz. Sebäbi şol statistika görä, Katar 2022 olaryň topar
çadan çykyp bilmeýän çempionaty bolar. Elbetde, bu hasabatyň 
dowam edip-etmejekdigini wagt görkezer. Ýöne onsuzam Ispa
niýadyr Germaniýadan öňe saýlanmak ýaponlara adaty ýagdaý
larda ýeňil düşmese gerek...

ÝAPONIÝAnyň ýygyndysynyň duşuşyklary:
23-nji noýabr (18:00):
Germaniýa—Ýaponiýa («Khalifa International», Al Raýýan)
27-nji noýabr (15:00):
Ýaponiýa—Kosta Rika («Ahmad bin Ali», Al Raýýan)
1-nji dekabr (00:00):
Ýaponiýa—Ispaniýa («Khalifa International», Al Raýýan)

Dünýä Kubogynyň taryhyndan

Ýyl-ýyldan tejribe top
laýan we has gura
maçylykly geçirmäge 
synanyş­ýan FI­FA 4-nji 
Dünýä Kubogyny gu
ramak üçin 12 ýyl ga
raş­ma­ly bol­ýar. Ikinji 
Ja­han ur­şu­nyň başla
ma­gy bi­len 1942-nji 
ýyldaky Dünýä Kubo

gy­ny so­ňa go­ýan FI­FA bu çä­rä­ni 1946-njy ýyl
da-da ge­çi­rip bil­me­ýär. Se­bä­bi bu el­henç ur­şuň 
emele getiren ýykgynçylygy zerarly çempionaty 
ge­çir­mä­ge müm­kin­çi­li­gi ýok­dy. Şol nuk­daý­na
zar­dan, 1946-njy ýyl­da Lýuk­sem­burg­da ge­çiri­len 
kong­resde 4-nji Dün­ýä Ku­bo­gy­ny 1950-nji ýyl­da 
Ýew­ro­pa ýurt­la­ry­nyň uruş­dan çy­kan­ly­gy, soň­ky 
2 bäs­le­şi­giň bu yk­lym­da bo­lan­dy­gy göz öňün
de tu­tu­lyp, Gü­nor­ta Ame­ri­ka­da gu­ra­mak ba­ra­da 
ka­rar ka­bul edil­ýär. On­su­zam Bra­zi­li­ýa bu çä­rä­ni 
ge­çir­mek is­le­ýän­di­gi­ni 1942-nji ýyl­da FI­FA ha­bar 
be­rip­di. As­lyn­da uruş baş­la­maz­dan öň, 1942-nji 
ýyl­da­ky Dün­ýä Ku­bo­gy­ny Bra­zi­li­ýa­dyr Ar­gen­ti­na 
hem-de Ger­ma­ni­ýa ge­çir­mek is­läp­di.

Gatnaşmakdan ýüz öwürýärler
Saý­la­ma tap­gy­ry­na je­mi 34 to­par gat

naş­ýar. Ýer eýe­si Bra­zi­li­ýa bi­len soň­ky çem­pi­on 
Ita­li­ýa gö­nü­mel gat­naş­ýar. Saý­la­ma oýun­la­ryn
dan soň Dün­ýä Ku­bo­gyn­da çy­kyş et­mä­ge hu
kuk ga­za­nan Tür­ki­ýe bi­len Şot­lan­di­ýa­nyň ýy
gyndylary dürli sebäplerden (ykdysady 
kyn­çy­lyk, uzak ara­lyk) ýa­ry­şa gat­naş­mak­dan 
ýüz öwür­ýär. Ola­ryň or­nu­na ça­gy­ry­lan Por­tu­ga
li­ýa bi­len Fran­si­ýa hem ýa­ryş­da çy­kyş et­mek
den bo­ýun tow­la­ýar. Ýog­sam bi­je çe­ki­li­şe hem 
gat­na­şyp, 4-nji to­par­ça dü­şen Fran­si­ýa ýo­lag
çy­ly­gyň kyn bol­jak­dy­gy­ny ba­ha­na­lap, ahyr­ky 
pur­sat­da çem­pio­nat­da çy­kyş et­mek­den ýüz 
öwür­ýär. Azi­ýa­dan Hin­dis­tan hem Dün­ýä Ku­bo
gy­na gat­naş­ma­ga hu­kuk ga­zan­ýar, hat­da ola
ram edil Fran­si­ýa ýa­ly bi­je çe­ki­li­şe-de gat­naş
ýar (3-nji to­par­ça). Ýö­ne ola­ryň aýak­ýa­la­ňaç 
oý­na­mak is­le­gi bi­len FI­FA yla­laş­ma­ýar. Soň­lu­gy 
bi­len Hin­dis­ta­nyň ýy­gyn­dy­sy hem Bra­zi­li­ýa gel

me­ýär. Wag­tyň az­ly­gy se­bäp­li baş­ga to­par­la­ry-
da ça­gyr­ma­ga müm­kin­çi­lik bol­ma­ýar. Şeý­le­lik
de, Žul Ri­me­niň ýol­baş­çy­ly­gyn­da­ky FI­FA-nyň 
Gü­nor­ta Ame­ri­ka­da­ky 2-nji sy­na­ny­şy­gy-da 
gop­gun­ly baş­la­ýar. Ne­ti­je­de, edil il­kin­ji Dün­ýä 
Ku­bo­gyn­da­ky ýa­ly 13 to­par Bra­zi­li­ýa jem­len­ýär 
we olar 4 to­par­ça­da çy­kyş ed­ýär.

1-nji to­par­ça­da çem­pio­na­tyň açy­lyş du­şu
şy­gyn­da Bra­zi­li­ýa Mek­si­ka­ny 4–0 ha­sa­byn­da 
ut­ýar. Şweý­sa­ri­ýa bi­len 2–2 ha­sa­byn­da deň

me-deň oý­nan ýer eýe­le­ri Ma­ra­ka­na­da 142 
müň jan­kö­ýe­riň şa­ýat­ly­gyn­da Ýu­gos­la­wi­ýa­ny 
2–0 ha­sa­bynda ýeň­li­şe se­ze­war ed­ýär. 2-nji 
to­par­ça­da Is­pa­ni­ýa­nyň ýy­gyn­dy­sy äh­li oý­nu
ny-da ýe­ňiş bi­len ta­mam­la­ýar. Olar ABŞ-ny 
3–1, Çi­li­ni 2–0 hem-de il­kin­ji ge­zek gat­naş­ýan 
Ang­li­ýa­ny-da 1–0 ha­sa­byn­da ýeň­ýär. 3-nji to
par­ça­da gy­zyk­ly ge­çen du­şu­şyk­da Ita­li­ýa bi
len Şwe­si­ýa du­şuş­ýar we soň­ky çem­pi­on 3–2 
ha­sa­byn­da as­gyn gel­ýär. Pa­rag­waý bi­len hem 
deň­me-deň oý­nan şwed­ler ýa­ry­şy do­wam et
dir­mä­ge hu­kuk ga­zan­ýar. Iki to­par­dan yba­rat 
4-nji to­par­ça­da FI­FA bo­lan 20 ýyl­lyk nä­gi­le­li­gi
ni ta­mam­lan Urug­waý yk­ly­myň baş­ga bir we­ki­li 
Bo­li­wi­ýa­nyň to­ru­ndan jo­gap­syz 8 gol gi­riz­ýär. 

Oýun­da Os­kar Mi­gu­ez 3 ge­zek ta­pa­wut­lan­ýar. 
To­par­ça­da­ky oýun­lar­dan soň 4 ýy­gyn­dy fi­nal 
tap­gy­ryn­da, has ta­ky­gy, fi­nal to­par­ça­syn­da çy
kyş et­mä­ge hu­kuk ga­zan­ýar.

Fi­nal to­par­ça­sy­nyň il­kin­ji oý­ny Urug­waý 
bi­len Is­pa­ni­ýa­nyň ara­syn­da bo­lup, ýe­ňiş ga
za­nan bol­ma­ýar (2–2). Bra­zil­ler üçin 1-2-nji 
du­şu­şyk­lar örän ýe­ňil geç­ýär. Sam­ba­çy­lar 
Ade­mi­riň 4 gol ge­çi­ren oý­nun­da il­ki Şwe­si­ýa­ny 
7–1 (Ade­mir 17, 36, 52, 58, Çi­ko 39, 88, Ma

ne­ka 85 – An­ders­son 67 p), soň­ra Is­pa­ni­ýa­ny 
6–1 (Par­ra 15, ö.d., Ža­ir 21, Şi­ko 31, 55, Ade
mir 57, Zi­zi­nio 67 – Igoa 71) ha­sa­byn­da ut­ýar. 
Urug­waý Şwe­si­ýa­ny-da gar­şy­da­şy­nyň 2 ge­zek 
öňe saý­la­nan­dy­gy­na ga­ra­maz­dan, kyn­lyk bi­len 
hem bol­sa 3–2 ha­sa­byn­da ýeň­ýär.  Şeý­le­lik­de, 
soň­ky du­şu­şyk­lar­dan öň Bra­zi­li­ýa­nyň 4, Urug
wa­ýyň 3, Is­pa­ni­ýa­nyň-da 1 utu­gy bar, Şwe­si
ýa­nyň bol­sa utu­gy ýok. Ýer eýe­le­ri­ne çem­pi­on 
bol­mak üçin ba­ry-ýo­gy 1 utuk ge­rek. Bu du­şu
şyk gö­nü­mel ma­ny­da fi­nal du­şu­şy­gy bol­man, 
ozal bel­li edi­len se­ne­na­ma gö­rä oý­na­lan ada­ty 
du­şu­şyk bol­ma­ly­dy. Ýö­ne iki to­pa­ryň to­par­ça
da­ky utuk ýag­da­ýy se­bäp­li «fi­nal» du­şu­şy­gy
na öw­rül­ýär. Çem­pi­on­lyk üçin bra­zil­le­re deň­lik 

hem ýe­ter­lik­di. Eger bu du­şu­şyk fi­nal hök­mün
de kabul edilse, onda Dünýä Kubogynda 2-nji 
(il­kin­ji­si 1930-njy ýyl­da) we soň­ky ge­zek fi­nal
da Gü­nor­ta Ame­ri­ka­nyň 2 we­ki­li du­şuş­ýar.

«Marakanadaky betbagtçylyk»
16-njy iýul­da ýer­li sa­gat bi­len 15:00-da 

baş­la­nan Urug­waý bi­len Bra­zi­li­ýa­nyň ara­syn
da­ky oý­na ang­li­ýa­ly Jorj Ri­der emin­lik ed­ýär. 
Bu aý­gyt­laý­jy du­şu­şy­ga to­ma­şa et­mä­ge res­mi 
mag­lu­mat­la­ra gö­rä, pe­tek­li 173 müň 850, je­mi 
199 müň 954 (kä­bir çeş­me­ler­de 205 müň, hat
da 216 müň) jan­kö­ýer ýyg­nan­ýar. Şol wag­ta 
çen­li äh­li du­şu­şy­gy­ny şow­ly ge­çi­ren bra­zil­le­riň 
ýy­gyn­dy­la­ry­nyň çem­pi­on bol­jak­dy­gy­na ynam
la­ry diý­seň uly. Şu gün olar üçin iň uly baý­ram
çy­lyk bol­ma­ly­dy. Hat­da FI­FA-nyň baş­ly­gy ku
bo­gy bra­zil­le­riň al­ma­gy­na ga­ra­şyp, şo­ňa gö­rä 
taý­ýar­lyk hem gör­ýär. Ýö­ne oýun­dan öň­ki çak
la­ma­lar, ga­ra­şyl­ýan ne­ti­je bol­ma­ýar. Oý­na se
re­de­niň­de, bra­zil­le­riň do­ly ar­tyk­maç­ly­gyn­da 
ge­çen du­şu­şy­gyň 1-nji ýa­ry­myn­da ha­sap açyl
ma­ýar. Du­şu­şy­gyň 47-nji mi­nu­tyn­da Al­bi­na 
Fria­sa ýer eýe­le­ri­ni ahy­ry be­gen­di­ren pök­gi­ni 
to­ra gi­riz­me­gi ba­şar­ýar. Şon­dan soň hem hü
jüm­le­ri­ni ýyg­jam­laş­dy­ran bra­zil­ler 66-njy mi
nut­da gar­şy­lyk­la­ýyn hü­jüm­le­riň bi­rin­de Hu­an 
Al­ber­to Skiaf­fi­no­nyň ta­kyk ur­gu­sy­na çä­re ta
pyp bil­me­ýär. Şol pur­sat­da sta­dio­ny dym-dyrs
lyk gur­şap al­ýar. Bu gol­dan 13 mi­nut soň, has 
ta­ky­gy, 79-njy mi­nut­da Al­si­des Gij­ja sta­di­on
da­ky at­mos­fe­ra­ny düýpgö­ter üýt­ged­ýär. Has-
da sessizlige bü­re­nen sta­di­on­da di­ňe myh
man­la­ryň be­genç­li ses­le­ri eşi­dil­ýär. Oý­nuň 
ga­lan 11 mi­nu­tyn­da-da bra­zil­le­re Urug­wa­ýyň 
der­we­ze­çi­si­ni geç­mek ba­şart­ma­ýar. Şeý­le­lik
de, bra­zil­ler üçin ga­ra­şyl­ýan iň uly baý­ram­çy
lyk ýat­dan çyk­ma­jak ma­ta­ma öw­rül­ýär. Şol 
gün fut­bo­lyň hä­zir­ki iň öň­de­ba­ry­jy ýur­dy üçin 
iň pa­jy­ga­ly gün­le­riň bi­ri bol­ýar. Hat-da kä­bir 
çeş­me­ler­de oý­nuň do­wam ed­ýän wag­tyn­da 
ama­na­dy­ny tab­şy­ran jan­kö­ýer­ler hem bo­lup
dyr. Ha­ky­kat­dan-da bi­rin­ji tap­gyr­da 8, ikin­ji 
tap­gyr­da 14 gol ge­çi­rip, 6 to­py der­we­ze­le­ri­ne 
goý­be­ren ýer eýe­si Bra­zi­li­ýa üçin fut­bol baý

ram­çy­ly­gy ga­ra­şy­ly­şy ýa­ly ta­mam­lan­ma­ýar. 
Bra­zil­ler hä­zir­ler hem 16-njy iýul­da­ky bu unu
dyl­ma­jak wa­ka­ny «Ma­ra­ka­na­so» («Ma­ra­ka­na
da­ky bet­bagt­çy­lyk») ady bi­len gam­gyn hal­da 
ýat­lap geç­ýär­ler. Bu oýun­dan soň Bra­zi­li­ýa­nyň 
ýy­gyn­dy­sy 1952-nji ýy­lyň ap­rel aýy­na çen­li hiç 
hi­li du­şu­şyk ge­çir­me­ýär. Şol bir wag­tyň özün
de-de, 1954-nji ýy­lyň mar­ty­na çen­li-de «Ma­ra
ka­na» sta­dio­nyn­da futbol oý­na­ma­ýar. Bu du
şu­şyk­dan soň Bra­zi­li­ýa­nyň ýy­gyn­dy­sy­nyň 
köý­nek­çe­si üýt­ge­dil­ýär we şol reňk­dä­ki köý
nek­çe gaý­dyp ge­ýil­me­ýär.

Çem­pio­na­tyň bü­rünç me­da­ly­na Şwe­si­ýa 
my­na­syp bol­ýar. 1938-nji ýyl­da 4-nji ýe­ri alan 
şwed­ler is­pan­la­ry 3–1 ha­sa­byn­da ýe­ňip, il­kin­ji 
ge­zek bü­rünç me­da­ly eýe­le­ýär.

Geçirilen duşuşyklar
1-nji tapgyr: 1-nji toparça: Bra­zi­li­ýa–Mek

si­ka: 4–0, Ýu­gos­la­wi­ýa–Şweý­sa­ri­ýa: 3–0, 
Bra­zi­li­ýa–Şweý­sa­ri­ýa: 2–2, Mek­si­ka–Ýu­gos­la
wi­ýa: 1–4, Bra­zi­li­ýa–Ýu­gos­la­wi­ýa: 2–0, Mek­si
ka–Şweý­sa­ri­ýa: 1–2. 2-nji toparça: Ang­li­ýa–Çi
li: 2–0, Is­pa­ni­ýa–ABŞ: 3–1, Is­pa­ni­ýa–Çi­li: 2–0, 
ABŞ–Ang­li­ýa: 1–0, Is­pa­ni­ýa–Ang­li­ýa: 1–0, Çi­li–
ABŞ: 5–2. 3-nji toparça: Şwe­si­ýa–Ita­li­ýa: 3–2, 
Şwe­si­ýa–Pa­rag­waý: 2–2, Ita­li­ýa–Pa­rag­waý: 
2–0. 4-nji toparça: Urug­waý–Bo­li­wi­ýa: 8–0

Final tapgyry: Bra­zi­li­ýa–Şwe­si­ýa: 7–1, 
Urug­waý–Is­pa­ni­ýa: 2–2, Bra­zi­li­ýa–Is­pa­ni­ýa: 
6–1, Urug­waý–Şwe­si­ýa: 3–2, Şwe­si­ýa–Is­pa­ni
ýa: 3–2, Urug­waý–Bra­zi­li­ýa: 2–1.

Gyzykly maglumatlar
Dün­ýä Ku­bo­gy il­kin­ji we soň­ky ge­zek fi

nal­syz ge­çi­ril­ýär. Çem­pi­on ga­za­ny­lan utu­ga 
gö­rä kes­git­le­nil­ýär.

Ýu­gos­la­wi­ýa­nyň mil­li ýy­gyn­dy­syn­da­ky 
22 oýun­çy di­ňe 4 klub­dan («S. Zwez­da», «Par
ti­zan», «Haý­duk», «Di­na­mo Z.») dü­zül­ýär.

ABŞ-dan 1-0 ha­sa­byn­da utu­lan Ang­li­ýa
da te­le­fo­nyň nä­saz iş­le­me­gi ze­rar­ly ýal­ňyş dü
şü­ni­şi­lip, ýurt­da ga­zet­ler iň­lis­le­riň 10–0 ha­sa
byn­da utan­dy­gy barada ha­bar be­r­ýär.

Du­şu­şyk­lar ýur­duň 6 şä­he­rin­de (Be­lo 

Ori­zon­ti, Ku­ri­ti­ba, Por­to Aleg­ri, Re­si­fi, Rio de 
Ža­neý­ro, Sao Pau­lo) ge­çi­ril­ýär.

Bra­zi­li­ýa­nyň «Ma­ra­ka­na­da­ky» oýun­la­ry
na 142 müň (Ýu­gos­la­wi­ýa), 138 müň (Şwe­si­ýa), 
152 müň (Is­pa­ni­ýa) we fi­nal oý­nu­na 199 müň
den gow­rak (Urug­waý) jan­kö­ýer to­ma­şa ed­ýär.

1949-njy ýyl­da Ita­li­ýa­nyň «To­ri­no» klu­bu
nyň oýun­çy­la­ry­ny gat­nad­ýan uçar he­läk­çi­li­ge 
uç­ra­ýar we klu­buň äh­li oýun­çy­la­ry ara­dan çyk
ýar. Ita­li­ýa­nyň mil­li ýy­gyn­dy­sy­nyň esa­sy oýun
çy­la­ry hem şol to­par­da bo­lup, soň­ky 2 ýa­ry­şyň 
çem­pio­ny bu bäs­le­şik­de şow­ly çy­kyş edip bil
me­ýär. Ital­ýan­lar Bra­zi­li­ýa uçar bi­len däl-de, 
gä­mi bi­len gel­ýär.

4-nji Dün­ýä Ku­bo­gy üçin gur­lan «Ma­ra
ka­na» sta­dio­ny çem­pio­nat­dan 8 gün öň 16-njy 
iýun­da açyl­ýar.

Fut­bo­lyň wa­ta­ny ha­sap­lan­ýan Ang­li­ýa il
kin­ji ge­zek Dün­ýä çem­pio­na­ty­na gat­naş­ýar.

Bu çem­pio­nat­dan soň Dün­ýä Ku­bo­gy­na 
res­mi ýag­daý­da Žul Ri­me ku­bo­gy di­ýil­ýär.

9 gol ge­çi­ren bra­zi­li­ýa­ly Ade­mir ýa­ry­şyň 
iň ne­ti­je­li fut­bol­çy­sy bol­ýar.

Bu ýa­ryş­dan soň ABŞ-nyň ýy­gyn­dy­sy 
1990-njy, Bo­li­wi­ýa­nyň ýy­gyn­dy­sy-da 1994-nji 
ýy­la çen­li Dün­ýä Ku­bo­gy­na gat­na­şyp bil­me­ýär.

   BRAZILIÝA 1950 
Çempion: Urugwaý
2-nji ýer: Braziliýa
3-nji ýer: Şwesiýa
4-nji ýer: Ispaniýa

Gatnaşan toparlar (13): ABŞ, 
Angliýa, Braziliýa, Boliwiýa, Çili, 
Italiýa, Ispaniýa, Meksika, Parag
waý, Şwesiýa, Şweýsariýa, Ýu
goslawiýa, Urugwaý

Geçirilen wagty: 24-nji iýun–16-njy 
iýul  (1950)
Oýnalan duşuşyk: 22 oýun
Geçirilen gol: 88 (ortaça 4)
Tomaşaçy: 1 045 246 (ortaça 47 511)

Wengriýanyň paýtagty Budapeştde Suw sport
lary boýunça geçirilen 19-njy Dünýä çempionaty 

tamamlandy. Çempionatda medallaryň sanawynda ame
rikaly türgenler birinji orny eýelediler. Olar 18 altyn, 14 
kümüş, 17 bürünç, jemi 49 medal gazandylar. 18 altyn, 2 
kümüş, 8 bürünç, jemi 28 medal gazanan hytaý
lylar 2-nji orna mynasyp boldular. 9 altyn medal 
gazanan italýanlar çempionaty 3-nji orunda 
tamamladylar (9 altyn, 7 kümüş, 6 bürünç).

Sinhronlaýyn ýüzmek ýaryşlarynda ýe
keleýin 2 bäsleşikde-de münberiň ýeňijile
ri birmeňzeş boldy. Ýagny tehniki hem-de 
erkin görnüşlerde altyn medaly ýaponi
ýaly Ýukiko Inui, kümüş medaly ukrainaly Marta Fiedina, 
bürünç medaly gresiýaly Ewangeliýa Platanioti gazandy. 
Jübütleýin 2 ýaryşda-da ýeňijiler birmeňzeş bolup, 
hytaýly Wan Lýui bilen Wan Sýanýi ikisi altyn me
dala mynasyp boldy. Ukrainalylar 2-nji, awstriýaly 
gyzlar 3-nji ýeri eýelediler. Garyşyk jübütleýin 
bäsleşiklerde italiýaly Jorjo Minisini bilen 
Lukresiýa Rejerio ikisi altyn medal gazandy. 
Toparlaýyn ýaryşlarda hytaýlylar 2, ukrai
nalylar 2 altyn medala mynasyp boldular.

Woterpol ýaryşlarynda erkekleriň 
arasynda finalda Italiýany penaltileriň netijesinde (9:9, 
6:5 p) ýeňen Ispaniýa 3-nji gezek Dünýä çempionly
gyny gazandy. Zenanlarda ýer eýesi Wengriýany 9:7 
ýeňen ABŞ-ly gyzlar 7-nji sapar Dünýäniň çem
piony bolmagy başardy.

Suwa bökmek ýaryşlarynda altyn medal
laryň ählisini-de hytaýly türgenler gazan
dylar. Erkekleriň arasynda Wan Szýunýuan 
1, 3 hem-de bilelikdäki 3 metr ýaryşlaryn
da altyn medala mynasyp boldy. Zenan
lardan Çžen Iwen bilen Çžen Ýusi çempio
naty 2 altyn medal bilen tamamladylar.

Açyk suw ýaryşlarynda 5 kilometr bäsleşiginde 
germaniýaly Florian Wellbrok ýeňiji boldy. Italiýaly 
meşhur ýüzüji Gregorio Paltrinieri 10 kilometr ýary
şynda ilkinji altyn medalyny gazandy. Bu ugurda To
kio Olimpiadasynda kümüş medal gazanan Paltrinieri 

5 kilometr ýaryşynda Wellbrokdan yza galyp 
2-nji ýeri eýeledi. 25 kilometr ýaryşynda bolsa 

italiýaly Dario Werani öňe saýlandy.
Zenanlardan braziliýaly Ana Marsela 

Kunýa 5 hem-de 25 kilometr ýaryşla
rynda altyn medal gazandy. Ol 10 ki
lometr ýaryşynda-da münberiň 3-nji 
basgançagyna çykdy.

Ýüzmek bäsleşiklerinde erkekleriň arasynda erkin 
ýüzmekde rumyniýaly Dawid Popowiçi (erkin 100, 200 

metr), wengriýaly Kristof Milak (kebelekleýin 
100, 200), fransiýaly Leon Markan (garyşyk 

200, 400 metr) dagy 2 altyn medal gazan
dy. Kebelekleýin 50 metr hem-de estafeta 
ýaryşynda ýeňiji bolan amerikaly Kaeleb 
Dressel Dünýä çempionatlaryndaky altyn 
medallarynyň sanyny 15-e ýetirdi. 1500 
metrde Gregorio Paltrinieri hem çem

pionatyň, hem-de Ýewropanyň rekordy
ny goýdy. Italiýaly Tomas Çekkon arkanlaýyn 100 metr 
ýüzmekde Dünýä rekordyny täzeledi (51,60 sekunt).

Zenanlaryň arasynda amerikaly Keýti Ledeki erkin ýüz
mekde 400, 800 hem-de 1500 metr ýaryşlarynda al
tyn medalyň eýesi boldy. Toparlaýyn ýaryşda-da ýe

ňiji bolan Ledekiniň Dünýä çempionatlaryndaky 
altyn medallarynyň sany 19-a ýetdi. Şwesiýaly 
Sara Şöström 50 metr aralyga erkin hem-de 
kebelekleýin ýüzmekde birinji orny eýeledi. 
Kanadaly Sammer MakIntoş kebelekleýin 200 
metr hem-de garyşyk 400 metr ýaryşlarynda 

ýaşlaryň arasyndaky rekordy öz adyna geçirdi.

Urugwaý 2-nji gezek çempion bolýar

Formula 1 boýunça möwsümiň 10 ýaryşy Be­
ýik Britaniýanyň Silwerstoun şäherçesinde 
geçirildi. Şäherçäniň 5,8 kilometrlik adybir 

trassasynda geçirilen ýaryş taryhy wakalara 
baý boldy. Bäsleşigiň eýýäm ilkinji aýlawyn­
da 5 sürüjiniň ulagy awariýa sezewar bolup, 
aýratynam, hytaýly Guanýu Çžouwa has agyr 

zeper ýetdi. Onuň ulagy trassanyň gyrasynda­
ky demir bariýerlere degdi. Dessine togtadylan 
bäsleşikden soň Çžounyň saglyk ýagdaýynyň 
gowudygy habar berildi. Täzeden başlan ýa­
ryşda ilkinji hatardan bat alan ispaniýaly Karlos 
Saýns Junior («Ferrari») 10-njy aýlawda ornuny 
niderland Maks Werstappene («Red Bull») al­
dyrdy. Ýöne 2 aýlawdan soň täzeden birinjilige 
geçen Karlos Saýns Junior toparynyň görkez­
mesi boýunça monakoly topardaşy Şarl Leklere 
ornuny berdi. 41-nji aýlawda meksikaly Este­

ban Okonyň ulagynda dörän näsazlyk sebäpli 
howpsuzlyk ulagy trassa girdi. 2 aýlawdan soň 
täzeden bat alan ýaryşda Karlos Saýns Junior 
öňe saýlanyp, bäsleşigiň soňuna çenli ornuny 
saklamagy başardy. 52 aýlawy 2 sagat 17 minut 
50,311 sekuntda tamamlan Karlos Saýns Juni­
or karýerasyndaky ilkinji ýeňşini baýram etdi. 
Ispaniýaly sürüji karýerasy boýunça ilkinji ge­
zek F1 ýaryşynda birinji orundan bat alyp, ilkinji 
sapar hem ýeňiş gazandy. Ol F1-de bir ýaryşda 
ýeňiş gazanan 112-nji, şol sanda 2-nji ispaniýaly 
sürüji hökmünde hasaba alyndy. 

Ýaryşda ýeňijiden 3,77 sekunt yza galan «Red 
Bulldan» meksikaly Serhio Peres 2-nji ýeri, 6,22 
sekunt soň pellehana gelen «Mercedes»-iň brita­
niýaly sürüjisi Lýuwis Hamilton 3-nji orny eýeledi. 
Şarl Lekleriň 4-nji ýeri eýelän ýaryşynda sanawyň 
lideri Maks Werstappen 7-nji orna mynasyp boldy. 
«Haas» toparynyň sürüjisi, meşhur pilot Maýkl 
Şumaheriň ogly Mik Şumaher 8-nji ýeri eýeläp, 
karýerasyndaky ilkinji utugyny gazandy (4 utuk).

Geçirilen 10-njy ýaryşdan soň Werstappen 
181 utuk bilen liderligini dowam etdirýär. To­
pardaşy Peres 147 utuk bilen 2-nji ýeri eýele­
ýär. 138 utukly Lekleriň 3-nji orunda barýan 
sanawynda utugyny 127-ä çykaran Karlos 
Saýns Junior 4-nji ýere beýgeldi.

Möwsümiň 11-nji ýaryşy 10-njy iýulda 
Awstriýanyň Spilberg şäherinde geçiriler.

Ilkinji ýeňiş

Dünýä çempionaty
tamamlandy

Gazagystanyň «Kaýrat» toparyndaky tälimçiligini taş
lan ildeşimiz Gurban Berdiýew Eýranyň «Traktor» topary
nyň sport ugry boýunça ähli düzümiň jogapkäri wezipesine 
bellendi, şol bir wagtyň özünde-de tejribeli tälimçi klubuň 
akademiýasyna-da gözegçilik eder.

PSŽ topary argentinaly tälimçisi Maurisio Poçettino
ny wezipesinden boşadyp, onuň ornuna geçen möwsümde 
«Nissada» işlän, 2021-nji ýylda «Lilli» çempion eden 55 ýa
şyndaky fransiýaly Kristof Galtieni wezipä belledi (2 ýyllyk). 

Germaniýanyň «Bawariýa» topary «Liwerpulyň» 30 ýa
şyndaky senegally hüjümçisi Sadio Maneni 32+9 million ýewro 
transfer edip, ýyldyz oýunçy bilen 3 ýyllyk şertnama baglaşdy.

«Barselona» topary «Milandan» şertnamasy tamam
lanan kot-d’iwuarly ýarymgoragçy Frank Kessini hem-de 
«Çelsiden» gaýdan daniýaly goragçy Andreas Kristenseni 
tölegsiz 4 ýyllyk şertnama bilen öz düzümine goşdy.

Italiýanyň «Milan» kluby «Liwerpuldaky» şertnamasy 
tamamlanan belgiýaly hüjümçi Diwok Origini tölegsiz transfer 
edip, 27 ýaşyndaky oýunçy bilen 4 ýyllyk ylalaşyga gol çekişdi.

Angliýanyň çempiony «Mançester Siti» topary «Lids Ýu
naýtediň» iňlis ýarymgoragçysy, 26 ýaşyndaky Kalwin Fillipsi 6 
ýyllyk şertnama bilen öz düzümine goşup, oýunçynyň transfer 
bahasy 42+8 million funt sterling diýlip kesgitlenildi.

Londonyň «Arsenal» kluby «Mançester Sitiniň» brazili
ýaly hüjümçisi Gabriel Žesusy 45 million funt sterlinge transfer 
edip, 25 ýaşyndaky ýyldyz bilen 5 ýyllyk şertnama baglaşdy.

Italiýanyň wise-çempiony «Inter» kluby «Aýaksyň» 
26 ýaşyndaky kamerunly derwezeçisi Andre Onany hem-de 
«Romanyň» ermenistanly ýarymgoragçysy, 33 ýaşly Genrih 
Mhitarýany tölegsiz transfer edip, Onana bilen 5 (ýyllyk 3 
million ýewro), Mhitarýan bilenem 2 ýyllyk (ýyllyk 3,5 mil
lion ýewro) şertnama gol çekişdi.

«Premier Liganyň» «Tottenham» kluby ýurduň başga 
bir topary «Ewertondan» braziliýaly ýyldyz oýunçy Rişarli
son de Andradeni 50+10 million ýewro berip, 5 ýyllyk şert
nama bilen öz düzümine goşdy.

Soňky gezek «Barselona» tälim beren ispaniýaly Er
neste Walwerde 3-nji gezek «Atletik Bilbao» klubunyň tä
limçiligine bellenip, 58 ýaşyndaky hünärmen mundan ozal 
2003-2005-nji hem-de 2014-2017-nji ýyllar aralygynda 
basklylaryň tälimçisi bolupdy.

«Real Madriddäki» şertnamasy tamamlanan 32 ýa
şyndaky uelsli ýyldyz futbolçy Garet Beýl ABŞ-nyň «Los 
Anjeles FK» toparyna transfer bolup, ol bu klub bilen 1,5 
ýyllyk şertnama baglaşdy.

Geçen tomusda «Interden» «Çelsä» 97,5 million funt 
sterlinge transfer bolan belgiýaly ýyldyz hüjümçi Romelu 
Lukaku 1 ýyldan soň täzeden yzyna dolanyp, ol «Interde» 
kärendesine çykyş eder (1 möwsüm).

Bir sözlemde...
(Transfer täzelikleri)

Keisuke Honda

Hadzime Moriýasu

Katarda Minamino toparyň esasy ýyldyzy bolar.

Keýti Ledeki

Gregorio Paltrinieri

Ana Marselo Kunýa

Kristof Galtie, Sadio Mane, Frank Kessi, Kalwin Fillips

Sizi we Türkmenistanyň ähli halkyny her bir ojaga sogap, halallyk getirýän 
baýram bolan Gurban baýramy bilen tüýs ýürekden hem-de mähirli gutlaýarys! 
Adamlaryň arasyndaky agzybirligiň we jebisligiň nusgasy bolan Gurban baýra
mynyň halkymyza şatlyk getirmegini arzuw edýäris!

Hormatly Prezidentimiz! Mukaddes Gurban baýramy mynasybetli Size berk 
jan saglyk, uzak ömür, halkymyzyň ýagty ertirleri üçin alyp barýan ähli işiňizde 
üstünlik arzuw edýäris! Aýt–gurbanlygyňyz, berjek sadakalaryňyz kabul bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
«Garagum Ulag» hojalyk jemgyýetiniň 

ýolbaşçylary we işgärleri.

H. J.

Sizi we Türkmenistanyň halkyny mukaddes baýramçylyk – Gurban baýra
my bilen tüýs ýürekden, mähirli gutlaýarys! 

Gurban baýramy uly ruhubelentlik, güýç-gaýrat, ýürek päkligi bilen ýa
şamagy aňladýar.

Hormatly Prezidentimiz! Indiki ýyllarda-da Siziň baştutanlygyňyzda ag
zybirlik bilen Gurban baýramyny bellemek her birimize miýesser etsin! 

Gurban baýramyňyz gutly bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
«AGRI» bilelikdäki kärhanasynyň 

ýolbaşçylary we işgärleri.

Sizi we ähli türkmenistanlylary mukaddes Gurban baýramy mynasy
betli mähirli gutlaýarys! Gurban baýramy hormatyň, dostlugyň, ýaraşy
gyň, agzybirligiň, birek–birege hemaýat bermegiň, söýginiň, parahatçyly
gyň baýramydyr. Goý, ýeneki ýyllarda-da Gurban baýramyny Siziň döwlet 
baştutanlygyňyzda bellemek hemmämize nesip etsin!

Hormatly Prezidentimiz! Size berk jan saglyk, uzak ömür, belent başyňy
zyň aman bolmagyny Beýik Biribardan dileg edýäris!

Gurbanlygyňyz kabul bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
«TÜRKMENTURBA» açyk görnüşli  

paýdarlar jemgyýetiniň ýolbaşçylary we işgärleri.

«TÜRKMENTURBA» açyk 
Görnüşli paýdarlar jemgyýeti

Sizi we Türkmenistanyň ähli halkyny Gurban baýramy mynasybetli tüýs 
ýürekden hem-de mähirli gutlaýarys!

Hormatly Prezidentimiz! Mukaddes Gurban baýramy mynasybetli iň 
ýagşy arzuwlarymyzy, baýramçylyk gutlaglarymyzy Size ýetirýäris we Beýik 
Biribardan Size berk jan saglyk, işiňizde rowaçlyk dileg edýäris!

Agzybir ilimiziň toý–baýramlaryna halkymyz bilen uzak–uzak ýyllar bile
likde guwanmak Size nesip etsin! 

Gurban baýramyňyz gutly bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
Kärhananyň ýolbaşçylary we işgärleri.

Köp­le­riň ha­ly­pa­sy, ze­hin­li akt­ýor 
Ata Alo­wo­wyň dö­re­di­ji­lik ýo­
ly ha­kyn­da pi­kir eden ma­ha­lyň 
«Yn­san öm­rü­niň ma­ny­sy nä­me?» 

di­ýen so­wal ör­bo­ýu­na gal­ýar. Yn­ha, 
bu so­wa­la şeý­le jo­gap ber­mek dog­ry bol­sa 
ge­rek. «Adam­la­ryň şat­ly­gy­na şat­lyk goş­ma­
gy, adam­la­ryň ar­gyn­ly­gy­ny aýyr­ma­gy, adam­
la­ra lez­zet paý­la­ma­gy, ge­rek ýe­rin­de he­ma­
ýa­ty­ny ýe­tir­me­gi ba­şar­ýan yn­sa­nyň öm­ri 
ma­ny­ly ömür­dir».

Türk­me­nis­ta­nyň halk ar­tis­ti, akt­ýor, re­žiss­ýor 
Ata Alo­wow hem şeý­le yn­san­la­ryň bi­ri bo­lup­dy. 
Onuň ge­çen dur­muş ýo­lu­na ma­ny­ly öm­rüň ýo­ly 
di­ýip ba­ha ber­mek­lik dog­ry bol­sa ge­rek.

Türk­men­ler­de «Guý­ma­gur­sak bol­ma­sa, dürt­
me gur­sak neý­le­sin» di­ýen pä­him bar. Ata Alo­
wo­wyň guý­ma­gur­sak ze­hi­ni bar. Mu­ňa onuň 
sah­nada hem-de ki­no­film­ler­de dö­re­den keşp­
le­ri­ne, sah­na­laş­dy­ran spek­takl­la­ry­na to­ma­şa 
eden her bir to­ma­şa­çy gü­wä geç­se ge­rek.

1943-nji ýyl­da Ahal we­la­ýa­ty­nyň Ba­ba­daý­
han et­ra­byn­da gul­luk­çy­nyň maş­ga­la­syn­da 
dün­ýä inen Ata tu­ruw­baş­dan sun­ga­tyň su­rat 
çek­mek gör­nü­şi­ne ma­ýyl bo­lup­dyr. Onuň ka­
ka­sy Alow aga oba mek­de­bin­de mu­gal­lym­çy­
lyk et­se, eje­si Ogul­gyz eje oba­da eli iş­li ze­nan 
hök­mün­de ta­na­lyp­dyr. Alow aga bi­len Ogul­gyz 
eje bäş og­ly, al­ty gy­zy ter­bi­ýe­läp ýe­tiş­di­rip­dir­
ler. Ça­ga­la­ryň için­de ýa­şa­jyk Ata su­rat çek­me­gi 
go­wy gö­rüp­dir. Alow aga Ataň çe­ken su­rat­la­
ry­ny syn­lap, gel­jek­de onuň su­rat­keş bo­lup ýe­
tiş­jek­di­gi­ne tüýs ýü­rek­den yna­nyp­dyr.

1959-njy ýyl­da or­ta mek­de­bi ta­mam­lan Ata 
paý­tag­ty­myz­da­ky öň­ki Ş.Rus­ta­we­li adyn­da­ky 
çe­per­çi­lik uçi­li­şe­si­ne res­mi­na­ma­la­ry­ny tab­
şyr­ýar. Gi­riş sy­nag­la­ry­na taý­ýar­lyk gö­rül­ýän 
wag­ty Ata­nyň ýa­ny­na kö­ne dost­la­ry­nyň bi­ri 
ge­lip, özü­niň Mosk­wa oku­wa git­mek­çi bol­
ýan­dy­gy­ny aý­dyp, Ata hem özi bi­len git­me­
gi tek­lip ed­ýär. Şon­dan soň Ata pi­ki­ri­ni üýt­
ge­dip, su­rat­keş­lik ug­run­dan oku­wa gir­män, 
yk­ba­lyň em­ri bi­len Mosk­wa­nyň Lu­na­çars­kiý 
adyn­da­ky Döw­let teatr sun­ga­ty ins­ti­tu­ty­nyň 
teatr we ki­no ar­tis­ti bö­lü­mi­ne oku­wa gir­ýär. 
Ol ins­ti­tut­da ta­ny­mal mu­gal­lym­lar O.Py­žo­wa, 
B.Bi­bi­kow da­gy­lar­dan tä­lim al­ýar. Oku­wyň 
il­kin­ji gün­le­rin­den baş­lap ha­ly­pa mu­gal­lym­
lar Ata­nyň te­bi­gy ze­hi­ni­ne ýo­ka­ry ba­ha be­
rip­dir­ler. Şo­nuň üçin hem olar gel­jek­ki sah­
na us­sa­dy­na teatr sun­ga­ty­nyň in­çe syr­la­ry­ny 
has-da iç­gin öw­re­dip baş­lap­dyr­lar. Köp wagt 
geç­män­kä-de ins­ti­tu­tyň ha­ly­pa mu­gal­lym­la­ry 
Ata okuw spek­takl­la­ryn­da dür­li keşp­le­ri jan­
lan­dyr­ma­gy yna­nyp­dyr­lar. Ýaş ta­lyp Ata­nyň 

ins­ti­tut­da il­kin­ji ýe­ri­ne ýe­ti­ren keş­bi türk­men 
dra­ma­tur­gy Gu­se­ýin Muh­ta­ro­wyň pýe­sa­sy 
esa­syn­da sah­na­laş­dy­ry­lan «Kom­so­mol sö­
zi» at­ly spek­takl­da­ky pro­fes­sor Päl­wa­no­wyň 
keş­bi bo­lup­dyr. Onuň dö­re­den bu keş­bi ha­
ly­pa mu­gal­lym­la­ryň we ta­lyp ýol­daş­la­ry­nyň 
gö­wün­le­rin­den tu­rup­dyr. Bu keş­biň şow­ly 
çyk­ma­gy gel­jek­ki ar­tis­ti beý­le­ki sah­na eser­le­
rin­de dür­li keşp­le­ri jan­lan­dyr­ma­ga ge­ti­rip­dir. 
Şon­dan soň pro­fes­sor Bo­ris Bi­bi­kow Ata Alo­

wo­wa ins­ti­tut­da sah­na­laş­dy­ryl­ýan spek­takl­
lar­da dür­li keşp­le­ri dö­ret­me­gi yna­nyp­dyr. Ata 
ta­lyp döw­rün­de A.Ar­bu­zo­wyň «Ir­kutsk wa­
ka­sy» at­ly sah­na oý­nun­da Ser­ge­ýiň, K.Gol­do­
ni­niň «Kod­ži­nskdä­ki da­wa-jen­jel» at­ly sah­na 
oý­nun­da Ti­ta-Naneýiň, W.Şeks­pi­riň «Otel­lo» 
at­ly sah­na ese­rin­de Otel­lo­nyň we Ýa­go­nyň 
keşp­le­ri­ni dö­re­dip­dir.

Ata Alo­wow 1964-nji ýyl­da ins­ti­tu­ty üs­tün­
lik­li ta­mam­lap, paý­tag­ty­myz­da­ky öň­ki Ýaş 
to­ma­şa­çy­lar te­at­ryn­da işe baş­la­ýar. Gel­jek­ki 
ze­hin­li ar­tis­te şol dö­wür­ler te­at­ryň us­sat­la­ry, 
Türk­me­nis­ta­nyň halk ar­tist­le­ri Aman Gul­mäm­
me­dow bi­len Ba­zar Ama­now ha­ly­pa­lyk ed­ýär­
ler. Bu ha­ly­pa­lar ýaş ar­tis­tiň öz­bo­luş­ly ze­hi­ni­niň 
bar­dy­gy­na göz ýe­ti­rip, onuň bu ugur­da has-da 
kä­mil­leş­me­gi üçin uly kö­mek ed­ýär­ler. Bu ha­
ly­pa­la­ryň gol­daw­la­ry ne­ti­je­sin­de Ata sah­na­da 
dür­li spek­takl­lar­da aja­ýyp keşp­le­ri jan­lan­dy­ryp 
baş­lap­dyr. Onuň te­at­ryň sah­na­syn­da ýe­ne-de 
il­kin­ji dö­re­den keş­bi bo­lan G.Muh­ta­ro­wyň 
«Kom­so­mol sö­zi» at­ly sah­na ese­rin­dä­ki pro­fes­
sor Päl­wa­no­wyň keş­bi bo­lup­dyr.

Ata ýaş­ly­gy­na ga­ra­maz­dan bu te­at­ryň sah­

na­syn­da mil­li teatr sun­ga­ty­my­zyň ta­ry­hy­na 
gi­ren türk­men we da­şa­ry ýurt dra­ma­turg­la­ry­
nyň pýe­sa­la­ry esa­syn­da sah­na­laş­dy­ry­lan sah­
na eser­le­rin­de dür­li hä­si­ýet­dä­ki gah­ry­man­la­
ryň aja­ýyp keşp­le­ri­ni dö­re­dip, to­ma­şa­çy­la­ryň 
söý­gü­si­ni ga­za­nyp­dyr. Olar­dan «Keý­mir kör» 
spek­tak­lyn­da baş keşp bo­lan Keý­mir kö­rüň, 
«Kod­ži­nskdä­ki da­wa-jen­jel» spek­tak­lyn­da 
ba­lyk­çy­nyň, «Hang» sah­na ese­rin­de Ro­bert 
Şu­me­niň, «Egnaçyk adam­lar» spek­tak­lyn­da 

Ber­di­niň, «Çanda du­wuň baş­dan ge­çi­ren­le­
rin­de» Ka­ra­ga­şyň we suw pe­riş­de­si­niň, «Tä­sin 
te­bipde» La­çy­nyň, «Bu nä­hi­li beý­le bol­ýar» 
sah­na ese­rin­de An­na­tu­wak Çow­du­ro­wyň, 
«Ökünçde» Sa­pa­ryň, «Aý tu­tu­lan gi­je­sin­de» 
Di­wa­na­nyň, «Maş­ga­lada» Stra­pu­lo­wyň keşp­
le­ri to­ma­şa­çy­lar ta­ra­pyn­dan söý­lüp gar­şy al­
nan keşp­ler bo­lup­dy.

Ata Alo­wow Mosk­wa­nyň   iki ýyl­lyk re­žiss­
ýor­la­ryň hü­när kä­mil­leş­di­riş oku­wy­ny ta­
mam­lap ge­le­nin­den soň öň­ki Mol­la­ne­pes 
adyn­da­ky Türk­men döw­let dra­ma te­at­ryn­
da oýun go­ýu­jy re­žiss­ýor we­zi­pe­sin­de iş­läp 
baş­la­ýar. Ol uzak ýyl­la­ryň do­wa­myn­da te­at­
ryň sah­na­syn­da di­ňe bir keşp jan­lan­dyr­mak 
bi­len çäk­len­män, eý­sem, türk­men we da­şa­
ry ýurt dra­ma­turg­la­ry­nyň eser­le­ri bo­ýun­ça 
«Suw dam­ja­sy-al­tyn dä­ne­si», «Ri­çard-III», 
«Şasenem we Ga­ryp», «Söz­lär ti­li türk­me­niň», 
«Sa­ýat­ly-Hem­ra», «Hüýr­luk­ga-Hem­ra», «Ýe­
gor Bu­ly­çew we baş­ga­lar», «Ne­si­mi», «Mol­
la­ne­pes», «Yk­bal», «Ömür da­wa­sy», «Bak­ja 
gi­ren ok­lukir­pi», «Il og­ly», «Tü­peň­li adam», 
«Der­ňew­çi», «Ke­mi­ne», «Bo­sa­ga bal­la­da­sy», 

«Ke­ra­mat­ly top­rak», «Har­man­dä­li», «Ge­lin 
gel­ýär», «Aşyk­lyk», «Ag­zy­bir­lik ýy­ly­sy­dyr oja­
gyň» ýa­ly sah­na eser­le­ri­ni sah­na­laş­dy­ryp­dyr.

Ata Alo­wow ýur­du­my­zyň Mag­tym­gu­ly adyn­
da­ky Mil­li saz­ly dra­ma te­at­ryn­da hem zäh­met 
çek­mek bi­len, bu te­at­ryň sah­na­syn­da-da bir­nä­
çe sah­na oýun­la­ry­ny sah­na­laş­dy­ryp­dyr.

A.S.Puş­kin adyn­da­ky Döw­let rus dra­ma te­
at­ryn­da «Pe­reň­li», «Biz ýe­ne-de du­şu­şa­rys», 
«Mag­tym­gu­ly» at­ly sah­na eser­le­ri­ni sah­na­laş­

dy­ryp, to­ma­şa­çy­la­ryň uly söý­gü­si­ni ga­za­nan 
Ata Alo­wow poe­zi­ýa­ny, esa­san hem Mag­tym­
gu­ly Py­ra­gy­nyň goş­gu­la­ry­ny uly hö­wes bi­len 
okap­dyr. Köp öwüş­gin­li sun­gat us­sa­dy Ata 
Alo­wo­wyň şy­gyr äle­min­de öz güý­jü­ni sy­nap 
gö­ren­di­gi­ni hem bel­läp ge­çe­si­miz gel­ýär. Ol 
özü­niň şä­girt­le­ri bo­lan Türk­me­nis­ta­nyň halk 
ar­tis­ti Mu­ham­met­gu­ly Ka­sy­mo­wa, Türk­me­nis­
ta­nyň at ga­za­nan ar­tist­le­ri Döw­let Ber­di­ýe­we, 
My­rat Ara­do­wa, şeý­le-de ar­tist Ba­tyr Ça­ry­ýe­
we we beý­le­ki ýaş ar­tist­le­re goş­gy­ny la­byz­ly 
oka­ma­gyň in­çe til­sim­le­ri­ni yh­las bi­len öw­re­
dip­dir. Ha­ly­pa ar­tist di­ňe bir poe­zi­ýa bi­len meş­
gul bol­man, eý­sem, eser ýaz­ma­gyň hem us­sa­
dy bo­lup, türk­men teatr sun­ga­ty, akt­ýor­çy­lyk 
us­sat­ly­gy ba­ra­da ki­tap­ça ýa­zyp­dyr.

Ata aga­nyň Gök­de­pe ur­şun­da bo­lup ge­çen 
pa­jy­ga­ly wa­ka­lar ha­kyn­da gür­rüň ber­ýän «Ga­
la» at­ly sah­na oý­nun­da jan­lan­dy­ran Gur­ban­
my­rat işa­nyň keş­bi, şeý­le-de W.Şeks­pi­riň «Ro­
meo we Jul­ýet­ta» sah­na oý­nun­da jan­lan­dy­ran 
Ro­meo­nyň keş­bi oňa to­ma­şa eden adam­la­ryň 
hä­li-hä­zir­le­rem ýa­dyn­da­dyr. Şol keşp­ler hem 
Ata aga şöh­rat ge­ti­ren keşp­ler bo­lup­dy. Ki­no 

sun­ga­tyn­da dö­re­den keşp­le­ri bi­len hem hal­kyň 
söý­gü­li ar­tis­ti­ne öw­rü­len Ata Alo­wo­wyň su­ra­ta 
dü­şen film­le­rin­den meş­hur re­žiss­ýor hem akt­
ýor Al­ty Gar­ly­ýe­wiň «Mag­tym­gu­ly» at­ly çe­per 
fil­mi, «Der­ýa­nyň aňyr­sy ser­het», «Gä­mi­çi­niň 
ja­ny bir», «Ten­tek» at­ly çe­per film­ler halk köp­
çü­li­gi­niň göw­nün­den tu­ran film­ler bo­lup­dy. Al­
ty Gar­ly­ýew «Mag­tym­gu­ly» fil­min­de ýaş türk­
men ýi­gi­di Öwe­ziň keş­bi­ni, şeý­le-de, «Der­ýa­nyň 
aňyr­sy ser­het» fil­min­dä­ki baş gah­ry­ma­nyň, ýag­
ny ser­het­çi ýi­git Ata­nyň keş­bi­ni jan­lan­dyr­mak 
üçin Ata Alo­wo­wy tek­lip edip­dir. «Gä­mi­çi­niň ja­
ny bir» fil­min­de ba­lyk­çy ýi­git My­ra­dyň, «Ten­tek» 
fil­min­dä­ki baş­ly­gyň keş­bi ar­tis­tiň ýi­ti ze­hi­ni­ni, 
ukyp-ba­şar­ny­gy­ny aýan eden keşp­ler­dir.

Ata Alo­wow ki­no sun­ga­tyn­da di­ňe bir keşp 
jan­lan­dyr­ma­gyň us­sa­dy bol­man, ki­no­film­le­re 
ses ber­me­giň hem us­sa­dy bo­lup­dyr. Ol «Türk­
men­film» ki­nos­tu­di­ýa­sy­nyň ter­ji­me bö­lü­min­
de da­şa­ry ýurt film­le­ri­niň 500-den gow­ra­gy­
na türk­men di­lin­de ses be­rip­dir.

Ata aga re­žiss­ýor hök­mün­de Türk­men döw­
let gur­jak te­at­ry­nyň sah­na­syn­da hem ça­ga­la­
ryň söý­gü­li er­te­ki­le­ri esa­syn­da en­çe­me sah­na 
oýun­la­ry­ny sah­na­laş­dyr­ýar.

Us­sat ha­ly­pa iş­län dö­wür­le­ri Aş­ga­ba­dyň 
öň­ki Türk­men döw­let pe­da­go­gik sun­gat ins­
ti­tu­tyn­da, şeý­le hem Türk­men döw­let me­de­
ni­ýet ins­ti­tu­tyn­da ta­lyp ýaş­la­ra akt­ýor­çy­lyk 
us­sat­ly­gyn­dan sa­pak be­rip­dir.

Köp­le­riň ha­ly­pa­sy Ata Alo­wo­wa ki­no we 
teatr sun­ga­ty­ny ös­dür­mek­dä­ki bi­ti­ren hyz­
mat­la­ry üçin 1976-njy ýyl­da Türk­me­nis­ta­nyň 
at ga­za­nan ar­tis­ti, 1993-nji ýyl­da bol­sa Türk­
me­nis­ta­nyň halk ar­tis­ti di­ýen hor­mat­ly at­lar 
da­kyl­ýar. Ha­ly­pa 1985-nji ýyl­da «Suw dam­ja­sy 
-  al­tyn dä­ne­si» at­ly ese­ri sah­na­laş­dy­ran­dy­gy 
üçin Mag­tym­gu­ly adyn­da­ky Döw­let baý­ra­gy­na 
my­na­syp bol­ýar. 1996-njy ýyl­da Ata Alo­wow 
«Gaý­rat» hem-de «Wa­ta­na bo­lan söý­gü­si üçin» 
me­dal­la­ry bi­len sy­lag­lan­ýar, «Ga­la» at­ly ese­ri 
sah­na­laş­dy­ran­dy­gy üçin Mag­tym­gu­ly adyn­da­
ky Hal­ka­ra baý­ra­gy­na my­na­syp bol­ýar. 2001-nji 
ýyl­da «Ga­raş­syz Türk­me­nis­ta­na bo­lan be­ýik 
söý­gü­si üçin» or­de­ni, 2011-nji ýyl­da bol­sa Türk­
me­nis­ta­nyň Ga­raş­syz­ly­gy­nyň 20 ýyl­ly­gy­na at­ly 
ýu­bi­leý  me­da­ly bi­len sy­lag­lan­ýar.

Öz ýa­şan ma­ny­ly öm­rün­de teatr we ki­no 
sun­ga­ty­nyň ös­me­gi üçin uly iş­ler bi­ti­ren ha­ly­
pa ar­tis­t Ata Alowowy ýa­kyn­la­ry, deň-duş­la­
ry, şä­girt­le­ri we bi­le iş­le­şen kär­deş­le­ri ýag­şy­
lyk­da ýat­la­ýar­lar.

Akmyrat Hojaberdiýew,
kino sungatyny öwreniji.

Guýmagursak zehini ýatlap

Türkmenbaşy jins toplumynyň 
ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi Gurban baýramy mynasybetli mähirli gutlaýarys!
Musulmanlaryň esasy baýramlarynyň biri bolan Gurban baý­

ramynyň öňüsyrasynda ýurdumyzyň ähli welaýatlaryna we paý­
tagtymyza wekilçilik edýän watandaşlarymyz tutuş dünýäniň 
zyýaratçylarynyň millionlarçasy bilen bir hatarda, şu sahawatly 
günlerde mukaddes Käbä tagzym etmek we beýleki däp bolan 
dessurlary berjaý etmek üçin Mekgede hem-de Medinede bol­
ýarlar. Zyýaratçylar yslam dünýäsinde mukaddes saýylýan kera­
matly Mekge-Medinä gidip, haj parzyny ýerine ýetirmäge zerur 
şertleriň döredilýändigi üçin Size tüýs ýürekden hoşallyk sözlerini 
beýan etdiler, bu meseleleriň oňyn çözülmegine döwlet dereje­
sinde üns berilýändigi üçin tüýs ýürekden sagbolsun aýtdylar. 

Hormatly Prezidentimiz!
Watandaşlarymyz haj parzyny berjaý edýän pursatlarynda 

Beýik Biribardan mähriban halkymyzyň bagtyýarlygyny, ata 
Watanymyzyň abadançylygyny, Siziň jan saglygyňyzy dileg edip, 
aýat-doga okarlar, Berkarar döwletiň täze eýýamynyň Galkynyşy 
döwründe durmuşa geçirilýän beýik işlerde merdana halkymy­
za üstünlikleri arzuw ederler. Türkmen zyýaratçylarynyň doga-di­
legleri Gudraty Güýçli Allatagalanyň dergähinde kabul bolsun! 

Gurban baýramyňyz gutly bolsun!

«Gap – Türkmen» ÝGPJ 
türkmenbaşy jIns 

toplumy

Türkmenistanyň Dokma senagaty ministrliginiň 
Gypjakdaky S. Nyýazow adyndaky dokma 

toplumynyň ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi belent ynsanperwerlik gymmatlyklaryny we egsilmez ru­
hy baýlygy özünde jemleýän mukaddes Gurban baýramy bilen 
tüýs ýürekden hem-de mähirli gutlaýarys! 

Ýürekdeşlige, dost-doganlyga hem-de hoşniýetlilige ýugrulan 
Gurban baýramy watansöýüji, adalatly, sabyr-kanagatly, sahawat­
ly bolmak baradaky müdimi ýörelgeleri özünde jemleýär. Bütin 
durky bilen halallyga, arassa ahlaklylyga uýan ata-babalarymyz yn­
sanperwerligi, dost-doganlygy we dogruçyllygy, hoşniýetliligi we 
ýagşylyk etmegi durmuş kadasyna öwrüpdir. Berkarar döwletiň 
täze eýýamynyň Galkynyşy döwründe bu kadalar her bir maşga­
lanyň asudalygynyň we abadançylygynyň, tutuş jemgyýetimiziň 
agzybirliginiň hem-de bitewüliginiň girewi bolup hyzmat edýär.

Hormatly Prezidentimiz! 
Beýik Biribardan türkmen halkynyň bagtyýarlygyny, Türkme­

nistanyň abadançylygyny, Siziň baş saglygyňyzy dileg edýäris! 
Berkarar döwletiň täze eýýamynyň Galkynyşy döwrüniň ägirt 
uly özgertmelerini durmuşa geçirmekde türkmen halkyna üs­
tünlik arzuw edýäris! Goý, berjek sadakalaryňyz, okajak doga–
dilegleriňiz Beýik Allanyň dergähinde kabul bolsun! 

Gurban baýramyňyz gutly bolsun!

Gypjakdaky  
S. nyýazow adyndaky 

dokma toplumy

Türkmenbaşy tekstil kompleksiniň 
ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Ýurdumyzda mukaddes baýram bolan Gurban baýramynyň uly 
dabara bilen bellenilmegine taýýarlyk görülýär. Berkarar döwletiň 
täze eýýamynyň Galkynyşy döwründe erkana ýaşaýan halkymyz 
Gurban baýramyny asuda asmanyň astynda belläp geçmäge ähli 
mümkinçilikleri döredýändigiňiz üçin Size çäksiz hoşallyk sözle­
rini aýdýarlar. Gurbanlyk günleri türkmen halky sadaka edip, il–
ýurt abadançylygyna, Siziň jan saglygyňyza ýagşy dilegler edýär. 

Ýurdumyzda müňýyllyklaryň dowamynda dinini, däp-dessur­
laryny we dilini arassa saklap gelen merdana halkymyzyň ruhy-
ahlak gymmatlyklary, asylly ýörelgeleri mynasyp dowam etdi­
rilýär hem-de baýlaşdyrylýar. Nesillerden-nesillere geçip gelýän 
mukaddes ynançlar we adatlar, sahawatlylyk, hoşniýetlilik, birek-
birege sarpa goýmak ýaly ynsanperwer däpler ösdürilýär. Ýur­
dumyzda Gurban baýramynyň döwlet derejesinde agzybirlikde 
bellenilmegi Berkarar döwletiň täze eýýamynyň Galkynyşy döw­
ründe şöhratly ata-babalarymyzdan miras galan milli däp-des­
surlarymyza, belent umumadamzat gymmatlyklaryna uly sarpa 
goýulýandygyny aýdyň tassyklaýar. 

Hormatly Prezidentimiz! 
Mukaddes Gurban baýramy mynasybetli iň ýagşy arzuwla­

rymyzy, baýramçylyk gutlaglarymyzy Size ýetirýäris we Beýik 
Biribardan Size berk jan saglyk, işiňizde rowaçlyk dileg edýäris! 

Gurban baýramyňyz gutly bolsun!

Türkmenbaşy 
tekstil kompleksi

Aşgabadyň Dokma Toplumynyň 
ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi we ähli türkmenistanlylary musulman ymmatynyň şan­
ly baýramy bolan Gurban baýramy bilen tüýs ýürekden we 
mähirli gutlaýarys! Ýurdumyzyň gülläp ösmegini, halkymyzyň 
bagtyýar durmuşda ýaşamagyny arzuw edýäris! 

Türkmen ilimizde her ýyl Gurban baýramy dabaralanyp, 
agzybirlikde, ruhubelentlikde, şatlyk-şagalaňda, rysgal-bere­
ketde bellenilýär. Ol bagtyýar halkyň agzybirligini, jebisligini, 
azat, erkana durmuşyny, ynsana goýulýan belent sarpany aň­
ladýar. Medeni ýazuw gymmatlyklarymyzda Gurban baýramy 
hakynda örän köp maglumata duşmak bolýar. 

Hormatly Prezidentimiz! 
Siziň baştutanlygyňyzda agzybirlik bilen ýeneki ýyllarda-da 

Gurban baýramyny bellemek her birimize nesip etsin! Gurban 
baýramy mynasybetli halkymyzyň ýagty ertirleriniň hatyra­
syna alyp barýan il-ýurt bähbitli döwlet işleriňizde rowaçlyk, 
halkymyza bolsa eşretli durmuş arzuw edýäris! Halkymyzyň 
bagtyýar durmuşynyň berkidilmegi, ösüşleriň belentliklerine 
tarap ynamly gadam urýan ýurdumyzyň her gününiň şanly 
wakalara, zähmet ýeňişlerine beslenmegi ugrunda alada ed­
ýän döwlet Baştutanymyz – Siziň janyňyz sag, ömrüňiz uzak, 
belent başyňyz aman bolsun!

Gurban baýramyňyz gutly bolsun!

AşgabaDYŇ 
dokma toplumy

Türkmenbaşydaky nebiti gaýtadan işleýän 
zawodlar toplumynyň agzybir işgärleriniň 

adyndan toplumyň baş direktory D. ÇIŞIÝEW.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi musulman äleminiň mukaddes baýramy bolan Gurban 
baýramy mynasybetli zawodlar toplumynyň işgärleriniň adyn­
dan tüýs ýürekden, mähirli gutlaýarys! 

Mukaddes Gurban baýramy mynasybetli iň ýagşy arzuwla­
rymyzy, baýramçylyk gutlaglarymyzy Size ýetirýäris we Beýik 
Biribardan Size berk jan saglyk, işiňizde rowaçlyk dileg edýäris! 

Hormatly Prezidentimiz! Siz nesilleriň ruhy terbiýesiniň we 
köňül tämizliginiň gönezligi bolan milli däp-dessurlarymyzy gaý­
tadan dikeltmek, olary döwrebap ösüşe ýugrup, durmuşa ornaş­
dyrmak üçin uly aladalar edýärsiňiz. Gurban baýramy dünýä mu­
sulmanlarynyň iň uly, sogaply baýramlarynyň biridir. Baýramçylyk 
günleri halkymyz dogaýy dilegler edip, hormatly Prezidentimiz – 
Size we Türkmenistanyň halkyna jan saglyk, ýurt abadançylygyny 
we parahatçylygyny, agzybirlik, halklaryň dostlugyny dileýärler. 

Hormatly Prezidentimiz! Gurban baýramyňyz gutly bolsun, 
gazananyňyz sogap bolup, görjegiňiz gowulyk bolsun! Halkymy­
zyň röwşen geljegi üçin alyp barýan tutumly işleriňiz hemişe ro­
waç bolsun! Agzybir ilimiziň toý–baýramlaryna halkymyz bilen 
uzak–uzak ýyllar bilelikde guwanmak Size nesip etsin! Il–ulsuň 
köňül telwasynyň Hakyň dergähine gowşup, ata–babalarymyzyň 
arzuwlarynyň amala aşýan Berkarar döwletiň täze eýýamynyň 
Galkynyşy döwründe tutýan milli toýuňyz gutly bolsun!

TÜRKMENBAŞYDAKY 
NEBITI GAÝTADAN IŞLEÝÄN 

ZAWODLAR TOPLUMY

«Balkan» gämi gurluşyk we abatlaýyş zawody» 
AGPJ-niň ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Berkarar döwletiň täze eýýamynyň Galkynyşy döwründe ma­
ny goýazylygyna has-da çümüp, täze röwüş, täze öwüşgin ta­
pan gymmatlyklarymyzyň biri hem Gurban baýramydyr. Gurban 
baýramy diýlende, agzybirlik, jebislik, göwnaçyklyk, gülerýüz­
lülik göz öňünde janlanýar. Ol uly-kiçi hemmäniň ýüregine, gur­
sagyna joşgun, ynam we buýsanç salýan baýram. Gurban baý­
ramy uludan bellenilýän toýlaryň biridir. Türkmen ili gurbanlyk 
günleri baýram edip, sadaka berip, il–ýurt abadançylygyna, 
Siziň jan saglygyňyza ýagşy dilegler edýär. 

Hormatly Prezidentimiz! 
Siziň baştutanlygyňyzda milli däp–dessurlarymyz uly golda­

wa eýe bolýar, döwrebap ösüşler bilen barha kämilleşýär hem-
de halkymyzyň ruhubelentlik çeşmesiniň biri hökmünde dur­
muşymyzyň aýrylmaz bölegine öwrülýär. Garaşsyz, hemişelik 
Bitarap Türkmenistanda bellenilýän toý-baýramlara uzak-uzak 
ýyllar halkymyz bilen bilelikde guwanmak Size miýesser etsin!

 Sizi we agzybir halkymyzy gudraty güýçli Beýik Biribar öz pe­
nasynda aman saklasyn! Aýt–gurbanlygyňyz, okajak doga–di­
legleriňiz Beýik Biribaryň dergähinde kabul bolsun!

Gurban baýramyňyz gutly bolsun!

«BALKAN» gämi gurluşyk 
we abatlaýyş zawody» AGPJ

«miweli ülke» hususy kärhanasynyň 
ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi we Türkmenistanyň halkyny Gurban baýramy mynasy­
betli mähirli gutlaýarys!

Hormatly Prezidentimiz!  
Gurban baýramy – ulus ili bir saçagyň, bir ojagyň, päk ni­

ýetiň başynda jemleýän baýram. Gurbanlyk berilýän öýde 
adamlaryň jem bolup, nahar-şor taýýarlamaklary, ýaşulula­
ryň kethudalyk hyzmatynda gaýym durmagy ýürekdeşligiň, 
arkadaşlygyň, agzybirligiň nyşanlarydyr. 

Berkarar döwletiň täze eýýamynyň Galkynyşy döwründe 
Garaşsyz, hemişelik Bitarap Türkmenistanyň halkara giňişli­
gindäki abraýy barha ýokarlanýar we pugtalanýar. Gurban 
baýramy halkymyzyň agzybirligini, bitewüligini, parahatçy­
lyk we ynsanperwerlik ýörelgelerine eýeren edermen peder­
lerimizden miras galan milli ruhy gymmatlyklara we ýagşy 
dessurlara üýtgewsiz ygrarlydygyny alamatlandyrýar. 

Hormatly Prezidentimiz! 
Gurban baýramy mynasybetli Size berk jan saglyk, uzak 

ömür, umumadamzat bähbitli, döwlet ähmiýetli işleriňizde 
rowaçlyk, halkymyza bolsa bagtyýarlyk hem-de abadançylyk 
arzuw edýäris!

Gurbanlygyňyz kabul bolsun!

«ZEHINLI IŞ» hojalyk jemgyýetiniň 
ýolbaşçylary we işgärleri.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Yslam dünýäsiniň ýokary ynsanperwerligini alamatlandyrýan 
mübärek Gurban baýramy bilen Sizi we ähli halkymyzy tüýs ýü­
rekden gutlaýarys!

Hormatly Prezidentimiz! 
Watansöýüjiligi, gaýduwsyzlygy, halallygy, päkligi, dogruçyl­

lygy ileri tutýan halkymyz gadymyýetden gözbaş alýan, milli 
öwüşginlere baý ruhy gymmatlyklary döredip, päk ahlaklylygy, 
wyždan arassalygyny ündeýän däp-dessurlaryň, ynsanperwer 
kadalaryň kemala gelmeginde uly orun eýeläpdir. Milletimiziň 
örän baý taryhy-medeni mirasynyň aýrylmaz bölegi hökmün­
de milli däp-dessurlaryň gaýtadan dikeldilmeginiň, aýawly sak­
lanylmagynyň ýaş nesilleriň terbiýesinde möhüm ähmiýeti bar. 
Türkmenistanyň berkarar döwletli bagtyýar halky bilen bilelikde 
biz hem Siziň daşyňyza agzybirlikde jebisleşip, türkmen döwle­
ti, Türkmenistanyň halky we umumadamzat bähbitli tutýan ähli 
ynsanperwer işleriňizde uly rowaçlyklary arzuw edýäris!

Hormatly Prezidentimiz! 
Siziň başyňyz dik, janyňyz sag, ömrüňiz uzak bolsun! Gurban 

baýramynda berjek sadakalaryňyz Beýik Biribaryň dergähinde 
kabul bolsun!

Gurban baýramyňyz gutly bolsun!

Sizi we Türkmenistanyň ähli halkyny musulman äleminiň mukaddes baý­
ramy bolan Gurban baýramy mynasybetli mähirli gutlaýarys!

Hormatly Prezidentimiz! 
Bu milli baýram her ýyl il agzybirliginde, dabaraly bellenilip geçilýär. Gur­

ban baýramy halkymyza mahsus bolan saçak ýazmagyň, myhmansöýerli­
giň, sylag-hormatyň gözbaşy bolmakdan başga-da agzybirlige, dogan-ga­
ryndaşlyga çagyrýan baýramdyr.

Gurban baýramyňyz gutly bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
«TOPRAK» hojalyk jemgyýetiniň 

ýolbaşçylary we işgärleri.

Sizi we ähli türkmenistanlylary mukaddes Gurban baýramy bilen tüýs ýü­
rekden gutlaýarys! 

Ýurdumyzda Gurban baýramy uludan bellenilýär. Gurban baýramy halky­
myzyň iň gadymy baýramlarynyň biri. Bu baýram ähli musulmanlaryň hem 
mukaddes baýramy hasaplanýar. 

Halkymyzyň bagtyýar durmuşynyň berkidilmegi, ösüşleriň belentliklerine 
tarap ynamly gadam urýan ýurdumyzyň her gününiň şanly wakalara, zähmet 
ýeňişlerine beslenmegi ugrunda alada edýän döwlet Baştutanymyz – Siziň 
janyňyz sag, ömrüňiz uzak, belent başyňyz aman bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
Kärhananyň ýolbaşçylary we işgärleri.

Sizi we ähli türkmenistanlylary Garaşsyz, hemişelik Bitarap Türkmenis­
tanda bellenilýän mukaddes Gurban baýramy mynasybetli tüýs ýürekden 
gutlaýarys! Size uzak ömür, berk jan saglyk, halkyň röwşen geljeginiň ha­
tyrasyna alyp barýan işleriňizde üstünlikler dileýäris! Türkmenistanyň mäh­
riban halkyna abadançylyk we rowaçlyk, agzybirlik we jebislik, şatlyk we 
bagtyýarlyk arzuw edýäris! 

Gurban baýramyňyz gutly bolsun!

Türkmenistanyň Prezidenti serdar Berdimuhamedowa
Hormatly Prezident!

Size çuňňur hormat goýmak bilen,
«bahman trading Corp.» kompaniýasynyň 

ýolbaşçylary we işgärleri.

bahman trading Corp.

Sizi we ähli türkmenistanlylary musulman ymmatynyň şanly baýramy 
bolan Gurban baýramy bilen tüýs ýürekden gutlaýarys! 

Berkarar döwletiň täze eýýamynyň Galkynyşy döwründe täze öwüşgine 
eýe bolan milli gymmatlyklarymyzyň biri hem Gurban baýramydyr. Gurban 
baýramy mynasybetli Size uzak ömür, berk jan saglyk, alyp barýan işleri­
ňizde üstünlik, halkymyza bagtyýarlyk arzuw edýäris! Aýt–gurbanlygyňyz, 
etjek doga–dilegleriňiz kabul bolsun!

Türkmenistanyň Prezidenti serdar Berdimuhamedowa
Hormatly Prezidentimiz!

Size çuňňur hormat goýmak bilen,
«Çeper gurluşyk» hususy kärhanasynyň 

ýolbaşçylary we işgärleri.

«ÇEPER GURLUŞYK» H. K.

Чэнь Хуайлун,
Генеральный директор филиала

Китайской Национальной Нефтегазовой Корпорации 
«Интернационал Лтд.» (CNPC) в Туркменистане.

С глубоким уважением,

ПРЕЗИДЕНТУ ТУРКМЕНИСТАНА СЕРДАРУ БЕРДЫМУХАМЕДОВУ 
ГЛУБОКОУВАЖАЕМЫЙ ПРЕЗИДЕНТ ТУРКМЕНИСТАНА!

Сердечно поздравляем Вас и весь дружественный народ 
Туркменистана со светлым праздником Курбан байрамы.

Благословенный Курбан байрамы, испокон веков символизируя 
такие высокие ценности ислама, как гуманизм и толерантность, единство 
и взаимопонимание, благотворительность и обоюдную поддержку, 
занимает  особое  место  в  духовной  сокровищнице  мусульманской  мира.

Курбан байрамы – наивысшее выражение дружбы, 
сплочённости и взаимоуважения. Этот древний праздник 
прививает и развивает в людях духовность, веру, уважение к 
общественным устоям, нравственность и справедливость.

Проводя внешнюю политику на принципах мира и дружбы, 
гуманизма и развития, Вы планомерно наращиваете сотрудничество 
с международными и региональными организациями. Ваша 
внутренняя и внешняя политика, направленная на созидание 
и прогресс, великая деятельность государственного и 
общечеловеческого значения нацелены на дальнейшее гармоничное 
развитие Туркменистана и повышение её авторитета в мире.

Сегодня благодаря самоотверженному труду туркменского 
народа, в Туркменистане претворяется в жизнь масштабные реформы 
во всех отраслях национальной экономики. Строя новые сёла и 
посёлки, современные промышленные комплексы, планомерно 
укрепляется позицию Туркменистана на мировой арене. 

Ещё раз сердечно поздравляем Вас с Курбан байрамы!
Желаем Вам крепкого здоровья, долголетия, счастливой жизни 

и семейного благополучия!

«deňiz söwda floty» ýapyk görnüşli 
paýdarlar jemgyýetiniň işgärleriniň adyndan  

baş direktory Ý. GURATOW.

Size çuňňur hormat goýmak bilen,

Türkmenistanyň Prezidenti serdar Berdimuhamedowa
Hormatly Prezidentimiz!

Sizi we ähli türkmenistanlylary musulman ymmatynyň şanly 
baýramy bolan Gurban baýramy bilen mähirli gutlaýarys!

Hormatly Prezidentimiz! 
Gurban baýramy agzybirlige, dogan-garyndaşlyga çagyrýan 

baýramdyr. Gurbanlykda her kim täze lybas geýýär. Gurbanlyk 
her öýde edilip, gazan atarylýar. Şol günlerde il-gün agzybirli­
giniň we baş saglygynyň dilegi bilen sadakalar berýär. Berkarar 
döwletiň täze eýýamynyň Galkynyşy döwründe täze öwüşgi­
ne eýe bolan milli gymmatlyklarymyzyň biri hem Gurban baý­
ramydyr. Ata-babalarymyz irki döwürlerde ýylyň dowamynda­
ky iki baýramy – Oraza we Gurban baýramlaryny dabara bilen 
belleýän ekenler. Gurban baýramy döwürleriň we nesilleriň 
dowamatlylygyny, şöhratly ata-babalarymyzyň wesýetlerine 
ygrarlylygy alamatlandyrýar. 

Hormatly Prezidentimiz! 
Gurban baýramy mynasybetli Size uzak ömür, berk jan sag­

lyk, alyp barýan işleriňizde üstünlik, Türkmenistanyň halkyna 
bagtyýarlyk arzuw edýäris! Aýt–gurbanlygyňyz, etjek doga–
dilegleriňiz kabul bolsun!

Gurban baýramyňyz gutly bolsun!

«deňiz söwda floty» 
ýapyk görnüşli  

paýdarlar jemgyýeti

